
EUROPA LEAGUE 2025 FINALAREN INPAKTU EKONOMIKOA 
 

Bizkaiko Foru Aldundiko Ekonomia Sustatzeko Sailak emandako 
informazioaren arabera aurtengo maiatzaren 21ean UEFA Europa League 
2025 finala Bilbon egiteak ekarri duen inbertsioaren itzulerak 13 aldiz 
biderkatu du finala sustatzeko Eusko Jaurlaritzak, Aldundiak berak eta 
Bilboko Udalak aplikatu zuten aurrekontua eta, era berean, ia 30 milioi 
gehitu dizkio Euskadiko BPGd-ari, euskal ekonomian 52,25 milioi euroko 
inpaktua eraginda.  
 
Partida handiak kontutan hartuta, ekarpen ekonomikorik handiena 
zuzeneko eragin ekonomikoari egokitu zitzaion, Euskadiko antolaketa-
gastuari dagokiona, 11,52 milioi eurokoa izan baitzen. Finalaren 
antolaketak euskal enpresak eta pertsonak kontratatzea ekarri zuen eta 
injekzio horren zenbatekoa 8,86 milioi euro izan zen; horietatik 2,12 
euskal erakundeek egindako injekzio ekonomikoari zegozkion; gainerako 
zenbatekoa UEFAk, RFEFk eta bi talde finalistek egindakoa izan zen. 
Finalak, halaber, ekitaldiari lotutako kolektiboek Euskadin egin zituzten 
egonaldiak ekarri zituen, eta kasu honetan 2,66 milioi euroko ekarpena 
izan zen.  
 
Finalak erakarritako pertsonek, besteak beste turistek, txangozaleek eta 
euskal herritarrek, eragindako inpaktu ekonomikoari dagokionez, 23,83 
milioi euro izan ziren. Gaua igaro zuen bisitarien kolektiboak partida 
horretako ekarpen ekonomikoaren % 94 egin zuen, eta ostatuan egindako 
gastua bigarren mailako eragin ekonomikoaren % 57,3 izan zen.  
 
Hirugarren partida, zeharka eragindako inpaktu ekonomikoari buruzkoa, 
EAEko enpresen balio-kateko tarteko ekoizpenak kontuan hartzen 
dituena, ia 16,9 milioi eurokoa izan zen.  
 
Ekitaldiak 85.930 pertsona mobilizatu zituen, eta horietatik % 61 jatorri 
britainiarrekoak izan ziren; tokiko publikoa (Euskadi) parte-hartze 
osoaren % 18 izan zen. Mobilizatutako pertsona guztien % 65a 45 urtetik 
beherakoak izan ziren, eta gainerakoen gainetik 25-44 urte artekoak izan 
ziren ( % 44).  
 
Ekitaldiaren emaitza ekonomiko on eta antolaketa egokiaren ondoren, 
Bilbok eta Bizkaiak hurrengo kirol erronkei egin beharko diete aurre, hala 
nola errugbiko EPCR Challenge Cup eta Investec Champions Cup.  
 
Iturria: https://www.bizkaia.eus/es/web/comunicacion/noticias 

NAZIOARTEKO EKONOMIA 

Estatu Batuek otsailean muga-zerga handiak ezartzean sortutako lurrikararen ondoren, 

ondorengo akordio eta birplanteamenduek muturreko jarrera batzuk moteldu dituzte. Hala ere, 

munduko ekonomiaren egonkortasunari eta ibilbideari buruzko zalantza handiak daude oraindik. 

Aldi berean, ekonomia aurreratu batzuek garapenerako nazioarteko laguntzari dagokionez 

bira egin dute, eta murrizketa handiak ezarri dizkiote immigrazioari. Era berean, ekonomia 

nagusietako batzuek zerga hedakorragorantz jo dute, finantza publikoen jasangarritasunari 

buruzko kezka piztuz eta mugaz haraindiko balizko ondorioez ohartaraziz. 

Hasiera erresiliente baten ondoren, munduko ekonomia moteltze apal baten zantzuak 

ematen ari da, iragarri bezala. Hala ere, 2025eko lehen seihilekoari dagozkion datu berriek 

jarduera sendoa erakusten dute. Itxurazko erresilientzia hori ez da sakoneko sendotasun 

baten ondorio, baizik eta aldi baterako faktore batzuen ondorio. Faktore horiek 

desagertzean, datu ez hain pozgarriak erakutsiko lituzkete aurrerago. Aldi baterako faktore 

horien artean, Nazioarteko Diru Funtsak merkataritza eta inbertsioa aurreratzea aipatzen 

du, bai eta izakinak kudeatzeko estrategiak ere. Aurrerapen hori murrizten ari da, eta lan-

merkatuak moteltzen ari dira. Estatu Batuetan muga-zergak kontsumitzaileari helaraztea, 

oso apala izan zena, gero eta gertagarriagoa da. Bestalde, immigrazioaren mende egon ohi 

diren ekonomia aurreratuetan, eskulanaren sarrera garbiak nabarmen murrizten ari dira, 

eta horrek eragina du produktu potentzialean. 

Prezioei dagokienez, Asiako ekonomietako inflazioa apala izan zen, eta Estatu Batuetan, 

berriz, egonkorra. 

Hazkundearen bilakaera arlo ekonomikoen arabera  

2025. urtearen hasieran, jarduera ekonomiko globalaren bilakaerari buruzko ziurgabetasuna 

areagotu zen, Donald Trump buru zuen Estatu Batuetako gobernu eratu berriak iragarritako 

neurrien ondorioz. Estatu Batuetako gobernuak ondasunen inportazioen gaineko muga-

zergen igotzeak merkataritza-tentsioen gorakada handia eragin zuen, merkataritza eta 

inbertsioa ahulduz, kontsumitzaileen eta enpresen konfiantza gutxituz eta hazkunde-

aurreikuspenak oztopatuz. Azken hilabeteetan, eta Estatu Batuek bere merkataritza-

bazkide nagusi batzuekin eta, bereziki, Europar Batasunarekin lortutako akordioen 

ondorioz, etorkizuneko merkataritza-esparruaren inguruan dagoen ziurgabetasuna apur 

bat arindu da. 

Hala eta guztiz ere, eta mugitzen den moteltze-esparrua gorabehera, munduko jarduera 

ekonomikoak gora egin zuen ekitaldi honetako bigarren hiruhilekoan, AEBko ekonomiaren 

susperraldiak eta Txinaren hazkunde iraunkorrak bultzatuta. 

Aurtengo urtarrila eta martxoa bitartean hiruhilekotik hiruhilekorako -% 0,2eko jaitsieraren 

ondoren, Estatu Batuetako BPGak bigarren hiruhilekoan % 0,9 egin du gora. Urtetik 

urterako datuetan, hazkundea hamarren bat hobetu da, % 2,1 apiriletik ekainera 2024ko 

aldi beraren aldean. Barne-eskaria izan da oraindik ere igoeraren eragile nagusia, kontsumo 

pribatua % 2,4 hazi baita, inflazioa moteldu ondoren erosahalmena hobetu delako, eta lan-

merkatuak, trakzio pixka bat galdu arren, langabezia-tasa oso maila txikietan mantendu 

duelako (abuztuan % 4,3). Esportazioek ere lagundu zuten hazkundean, dolarraren balio-

galeraren eta muga-zergen ziurgabetasunaren ondorioz egindako eskaeren aurrerapenaren 

eraginez. 

Txinaren kasuan, aipatzekoa da maiatzean AEBko gobernuarekin azarora arte luzatuko den 

merkataritza su-etena adostu zuen arren, AEBk ezarritako muga-zergak oso handiak izaten 

jarraitu zutela, % 40 inguruko batez besteko zerga efektiboarekin (2024aren amaieran        

% 15ekoa zen). Nazioarteko egoera zail hori gorabehera, Txinaren BPGak ezarritako 

aurreikuspenak gainditu ditu urte hasiera honetan, eta % 5,3 hazi da apiriletik ekainera 

bitartean, aurreko hiruhilekoko aurrerapena berdinduz. Oro har, Txinako ekonomian 

hazkunde egonkorra nabari da, ezaugarri hauek dituena: industria-ekoizpenaren moteltzea, 

txikizkako salmenten bizkortzea, inbertsioaren moteltze handia eta kanpo-sektorearen 

egokitzapen-gaitasun handia azken aldiko merkataritza-tentsioen aurrean. 

Indiako ekonomiak 2025eko apirila eta ekaina bitartean izan du igoerarik azkarrena azken 

bost hiruhilekoetan, % 7,3, eta ekitaldiko lehen hiruhilekoko datua lau hamarren hobetu du. 

Zerbitzuen sektorea izan da hazkundearen eragilea, testuinguru zail batean, Estatu Batuek 

Indiako esportazioen gainean ezarritako muga-zergak gogortu egin baitira; izan ere, 

Brasilekin eta beste herrialde batzuekin batera, haiei ezarri zaizkie tarifa altuenak. 

2025eko bigarren hiruhilekoan Mexikoko ekonomia erresiliente agertu da bere bizilagun 

estatubatuarrak muga-zergetan hartutako neurrien aurrean. Apirila eta ekaina bitartean, 

Mexikoko BPGk hiruhilekotik hiruhilekora % 0,6 egin du gora, eta urtetik urtera % 1,2. Bi 

kasuetan, lehen hiruhilekoko zifrak hobetu dira. Hazkundea indartu egin da industria, 

merkataritza eta zerbitzuen jarduera egokiaren ondorioz. Balantzaren beste aldean 

nekazaritza- eta abeltzaintza-jarduerak kokatu dira, tasa negatiboak jasan baitituzte. 

Esportazioen hazkundeak Japoniako ekonomia bultzatu du aurtengo bigarren hiruhilekoan, 

BPGaren hazkundea % 0,5ekoa izan baita aurreko hiruhilekoaren aldean, urtarriletik 

martxora % 0,1eko hiruhilekoko aurrerapena lau hamarren hobetuz. Yenaren ahultasun-

testuinguru batean eta AEBko gobernuaren muga-zergen mehatxuen erdian, Japoniako 

salmentek % 2,0 egin dute gora apiriletik ekainera bitartean, urteko lehen hiruhilekoko           

-% 0,3ko jaitsierari buelta emanez. Esportazioen hobekuntzari inportazioen murrizketa 

argia gehitu zaio, hazkundea % 0,6ra apaldu baitzuten aurreko aldiko % 2,9tik. Era berean, 

handitu egin dira ondasun higiezinetako eta kapitaleko inbertsioak. 

Urtetik urterako datuetan, Japonia % 1,7 hazi da apiriletik ekainera 2024ko aldi beraren 

aldean, aurreko hiruhilekoan baino hamarren bat gehiago, batez ere, barne-kontsumoaren 

hobekuntzaren ondorioz, horrek konpentsatzen baitu higiezinen berrikuspenen eta kapital 

korporatiboaren inbertsioaren jaitsiera. 

Euroguneko jarduera moteldu egin da aurtengo bigarren hiruhilekoan, Estatu Batuekiko 

muga-zergen gatazkak sortutako merkataritza-tentsio handiak baldintzatuta eta Europako 

esportazioen aurrerapenaren eragin positiboa desagertzen joan ondoren. Hiruhilekotik 

hiruhilekorako hazkundea % 0,1 izan da, aurreko hiruhilekoko % 0,6koa baino bost 

hamarren gutxiago. Europar Batasun osoan ere gorakada txikiagoa izan da: % 0,2,eta  

urtarriletik martxora bitartean, berriz, % 0,5. Urtetik urterako datuetan, euroguneko BPGa 

% 1,5 hazi da, eta % 1,6 EBn, 2024ko bigarren hiruhilekoaren aldean. 

Ekonomiaren portaerak alde handiak izan ditu estatu kideen artean. Horrela, Alemanian eta 

Italian jarduera -% 0,3 eta -% 0,1 murriztu zen hiruhilekotik hiruhilekora, hurrenez hurren, 

neurri batean, lehen hiruhilekoan muga-zergak aurreratzearen ondorioak lehengoratu 

zirelako. Gainera, Alemanian kontsumo publiko zein pribatuaren bizkortzeak ezin izan zuen 

konpentsatu makinerian eta eraikuntza-ekipoetan egindako inbertsioaren beherakada. 

Bitartean, Italian, inbertsioaren eta esportazioen atzerakadak hazkundea oztopatu zuten. 

Bestalde, nabarmentzekoa da BPGak Espainian izan duen gorakada, hiruhilekotik 

hiruhilekorako % 0,8 hazi baita, aurreko aldian lortutako % 0,6 hobetuz. Espainiaren kasuan, 

hazkundea inbertsio eta kontsumo pribatuak bultzatu du, eta, neurri txikiagoan, 

esportazioek. 

Frantziak hazkunde-erritmoa % 0,3raino igotzea lortu du, aurreko % 0,1etik, nahiz eta 

inbentarioen metaketagatik izan den ia soilik. 

Enpleguari dagokionez, apiriletik ekainera % 0,1 hazi zen, bai eurogunean, bai EB osoan, 

lehen hiruhilekoaren aldean. Orduan, euroaren eremuko herrialdeetan okupatuen kopurua 

% 0,4 igo zen, eta hogeita zazpi herrialdeetan % 0,2. 2024ko bigarren hiruhilekoaren aldean, 

enplegua % 0,9 hazi zen eurogunean (% 1,1 urtarriletik martxora) eta % 0,6 EBn (aurreko 

hiruhilekoaren emaitza bera). 

Epe laburreko aurreikuspenak  

Nazioarteko Diru Funtsaren (NDF) datuen arabera, munduko ekonomia 2024ko % 3,3tik 

2025eko % 3,2ra eta 2026ko % 3,1era motelduko da. Zifra horiek hobetu egin dira uztaileko 

WEO txostenaren eguneraketarekin alderatuta, baina, metatuz gero, ehuneko 0,2 puntu 

txikiagoak dira 2024ko urriko WEO txostenean aurkeztu ziren politiken aldaketen aurretik 

egindako iragarpenak baino, eta moteltze horrek ziurgabetasunak eta protekzionismoak 

eragindako zama islatzen du, nahiz eta muga-zergen shocka hasiera batean iragarritakoa 

baino txikiagoa izan. 

Kalkulatzen da ekonomia aurreratuetan hazkundea % 1,6koa izango dela ekitaldi honetan 

eta hurrengoan, eta Estatu Batuak % 2,0raino motelduko direla 2025ean, 2026an 

hamarren bat igotzeko. Gorabidean dauden eta garatzen ari diren merkatuetako 

ekonomien kasuan, pixkanaka moteltzea proiektatu da, joan den ekitaldiko % 4,3tik 

aurtengo % 4,2ra, eta % 4,0ra jaitsiko da 2026ko itxieran. 

Prezioei dagokienez, NDFk aurreikusten du 2025ean inflazioa % 4,2ra jaitsiko dela mundu 

mailan eta % 3,7ra 2026an, alde nabarmenekin: Estatu Batuetan, inflazioa helburu gisa 

ezarritako mailatik gora, are handiagoa izateko arriskuarekin; eta munduko gainerako 

lekuetan, inflazio apala.  

Munduko merkataritza batez beste % 2,9ko tasan haziko da 2025-26 biurtekoan, 2025ean 

jarduera aurreratu izanak bultzatuta, baina, hala ere, 2024an izandako % 3,5eko hazkunde-

tasaren oso azpitik, merkataritza etengabe zatikatuta, edozein aurrerapen mugatuta. 

Aurreikuspenek kontrako faktoreen eraginpean jarraitzen dute. Politikei buruzko 

ziurgabetasun luze batek kontsumoa eta inbertsioa geldiaraz ditzake. Neurri 

protekzionisten igoera berri batek, muga-zergaz besteko oztopoak barne, inbertsioa 

mugatu lezake, hornidura-kateak aldatu eta produktibitatearen hazkunde gaitasuna 

galarazi. Lan-eskaintza aurreikusi baino shock indartsuagoek kolpatuko balute, bereziki 

immigrazio-politika murriztaileen ondorioz, hazkundea murriztu egin liteke, batez ere 

biztanleriaren zahartzeari eta eskulan kualifikatuaren eskasiari aurre egin behar dioten 

ekonomietan. Zaurgarritasun fiskalek eta finantza-merkatuen ahuleziek elkarreragina izan 

lezakete zorpetze-kostuen handitzearekin eta erakunde subiranoen birfinantzaketa-

arriskuen areagotzearekin. 

Adimen artifizialari (AA) dagokionez, hari lotutako errentagarritasunak eta 

produktibitatearen hazkundeak ez balira egokiak, enpresa teknologikoen akzioen prezioak 

bat-batean doitzeak AAn egindako inbertsioaren gorakada eta finantza-merkatuetara 

transmititu zuen baikortasuna buka ditzake, eta horrek eragin orokorragoak izan ditzake 

makrofinantzaren egonkortasunerako. 

Faktore negatibo horiei buruz ohartaraztearekin batera, NDFk aurreikuspenak azkar 

hobetu ditzaketen beste faktore batzuei buruz ohartarazi du. Lehenik eta behin, aipatzen du 

politiken inguruko ziurgabetasuna konpontzeak eta murrizteak bultzada nabarmena 

emango liokeela munduko ekonomiari. Izan ere, munduko politika ekonomikoan 

ziurgabetasuna nabarmen gutxitzeak, alde biko eta alde anitzeko merkataritza-akordio 

argiagoei eta egonkorragoei esker, munduko produktua % 0,4 handitu lezake epe oso 

laburrean. Era berean, akordio horiek ekarriko lituzketen muga-zerga txikiagoek produktua 

are gehiago igoko lukete, % 0,3 gutxi gorabehera. Azkenik, AAk, inbertsioan dituen 

ondorioez gain, faktoreen produktibitate osoa hobetu lezake, eta epe laburrean munduko 

produktuari beste % 0,4 gehitu. 

Europako Batzordeak (EB), 2025eko udaberriko aurreikuspenetan, hazkunde apala 

aurreikusten du, munduko ziurgabetasun ekonomikoaren testuinguruan. Hala, urte honi 

begira, BPGak % 1,1 egin du gora EBn, eta % 0,9 eurogunean. Datu horiek jaitsiera 

nabarmena dakarte 2024ko udazkeneko iragarpenarekin alderatuta, neurri handi batean 

muga-zergen igoeraren inpaktuagatik eta Estatu Batuetako merkataritza-politikan berriki 

izandako aldaketa malkartsuek eragindako ziurgabetasun handiagoagatik. 

2026rako, 27en Europak aurre egin beharreko erronka guztiak gorabehera, BPGaren 

aurrerapena EBn % 1,5ekoa izatea aurreikusten da, kontsumoaren etengabeko hazkundeak 

eta inbertsioaren gorakadak bultzatuta. Era berean, datorren urtean euroguneko ekonomia 

% 1,4ra iristea aurreikusten da.  

Aurreikuspenen arabera, desinflazioak udazkenean aurreikusitakoa baino azkarrago egingo 

du aurrera, merkataritza-tentsio iraunkorren ondoriozko desinflazio-faktore berriekin 

(adibidez, industria-ondasun ez-energetikoen prezioak). Faktore horiek konpentsatu egiten 

dituzte elikagaien prezioen igoera eta epe laburreko eskariaren presio handiagoak. 2024an 

% 2,4ko batez bestekoa izan ondoren, kalkulatzen da euroguneko inflazio orokorrak 

Europako Banku Zentralaren (EBZ) helburua lortuko duela 2025eko erdialdean, 

aurreikusitakoa baino lehenago, eta 2026an % 1,7koa izango dela batez beste. 2024an 

maila altuagoa izan ondoren (% 2,6), EBko inflazioak apaltzen jarraitzea proiektatzen da, 

aurtengo % 2,3tik 2026ko % 1,9ra.  

Enpleguari dagokionez, Batzordeak lan-merkatuaren indarra eta soldata errealen 

hobekuntza azpimarratu ditu. 2024an enplegua etengabe hedatu zenez, 1,7 milioi lanpostu 

berri sortu ziren EBko ekonomian. 2025 eta 2026rako aurreikusitako hazkunde ekonomiko 

apala gorabehera, beste bi milioi lanpostu sortzea aurreikusten da aldiaren amaieran. 

Langabezia-tasa minimo historiko berri batera jaistea espero da: % 5,7 2026an. Soldata 

nominalak, 2024an % 5,3 igo ondoren, 2025ean eta 2026an gelditu egingo dira. Oro har, 

EBn, aurten, soldata errealek erabat berreskuratu beharko lituzkete 2021eko erdialdetik 

metatutako erosteko ahalmenaren galerak, nahiz eta estatu kide batzuetan soldata errealak 

suspertzeko denbora beharko den. 

Enpleguan eta soldatetan izandako etengabeko irabaziek, inflazioaren moteltzearekin eta 

interesen ordainketa garbien jaitsiera txikiarekin batera, etxeetako errenta gordin 

erabilgarriaren beste igoera bat bermatzen dute. Hala ere, nazioarteko merkataritzan 

ezarritako baldintza berriek sortutako ziurgabetasunaren ondorioz martxoan 

kontsumitzailearen konfiantzan izandako beherakadak, eta are nabarmenagoa apirilean, 

iradokitzen du kontsumoak murriztuta jarrai lezakeela zuhurtziaz aurrezteko 

arrazoiengatik.  

Batzordeak adierazi dituen aurreikiuspenetarako arriskuak bat datoz, funtsean, NDFk 

adierazitakoekin, eta beheranzko joera dute.  EBren eta AEBen arteko merkataritza-

tentsioek gora egiteak eragin negatiboa izango luke BPGan, eta inflazio-presioak berpiztu 

ditzake. AEBren eta beste merkataritza-bazkide garrantzitsu batzuen arteko merkataritza-

tentsioak areagotzea ere domino ondorioak izan ditzakete EBko ekonomian. Estatu 

Batuetako inflazio iraunkorrak, seguruenik muga-zergek eragindako eskaintza-shocken 

ondorioz, Erreserba Federala diru-politika berriro gogortzera behartu lezake, munduko 

finantza-baldintzetan eta EBren kanpo-eskarian ondorio kaltegarriak eraginez. Klimarekin 

lotutako hondamendien maiztasun gero eta handiagoak ere beheranzko arrisku iraunkorra 

dakar. Klima egokitzeko eta arintzeko ahalegin handiagorik egin gabe, gerta daiteke 

fenomeno horien kostu ekonomiko eta fiskalak handitzea, erresilientzia eta hazkundea are 

gehiago ahulduz.  

Alde onetik, AEBen eta Txinaren arteko akordio komertziala, maiatzean adostutakoa, 

iragarpen honetan aurreikusitakoak baino muga-zerga nabarmen txikiagoak ezarri zituena, 

goranzko arrisku positibotzat jo daiteke erreferentziako proiekzioetarako, nahiz eta, 

beharbada, desinflazio-presio batzuk ahulduko dituen. EBren eta AEBren arteko 

merkataritza-tentsioak murrizteak, beste herrialde eta eskualde batzuekiko merkataritza-

negoziazioetan bultzada berrituarekin batera, EBren hazkundea babestuko luke. Gainera, 

kanpoko kontrako haizeek aurrerapen azkarragoa bultza lezakete EBren egiturazko 

erreformetan, bereziki Merkatu Bakarrean eta Aurrezki eta Inbertsioen Batasunean (EBko 

finantza-sistemak aurrezkia inbertsio produktiboetara bideratzeko modua hobetzeko 

ekimena, AIB).  

Azkenik, defentsako gastu gehigarriak, Egonkortasun eta Hazkunde Itunaren malgutasuna 

aprobetxatuz, jarduera ekonomikoa ere suspertu lezake, baina EB osorako segurtasuna 

hobetzeko helburu nagusiaren bigarren mailako onura gisa.  

 

 

Barne Produktu Gordina erreala: Aurrikuspenak
(Urteko aldakuntza tasa, %)

2024 2025 2026

Mundua 3,3 3,2 3,1

Aurreratutako ekonomiak 1,8 1,6 1,6

   Estatu Batuak 2,8 2,0 2,1

   Euro gunea 0,9 1,2 1,1

      Alemania -0,5 0,2 0,9

      Frantzia 1,1 0,7 0,9

      Italia 0,7 0,5 0,8

      Espainia 3,5 2,9 2,0

   Japonia 0,1 1,1 0,6

   Erresuma Batua 1,1 1,3 1,3

Azaleratutako ekonomiak 4,3 4,2 4,0

   Txina 5,0 4,8 4,2

   India 6,5 6,6 6,2

   Brasil 3,4 2,4 1,9

   Mexico 1,4 1,0 1,5

   Errusia 4,3 0,6 1,0

Iturria: Nazioarteko Diru Funtsak (NDF)- Eguneraketa WEO 2025-10

Aurrikuspenak

Ekonomia Lankidetza eta Garapenerako Erakundeak (ELGA) bere Aurreikuspen 

Ekonomikoen behin-behineko txostenean adierazi duenez, munduko hazkundea 2025eko 

lehen seihilekoan aurreikusitakoa baino erresilienteagoa izan zen, bereziki gorabidean 

dauden merkatu askotan, baina baita Estatu Batuetan ere. Industria-ekoizpena eta 

merkataritza muga-zerga altuagoak aldez aurretik pilatzeak bultzatu zituen. Ia herrialde 

guztietako inportazioen gaineko muga-zerga estatubatuarrek gora egin dute maiatzetik, eta 

abuztu amaieran lortutako tasa zenbatetsia % 19,5ekoa da, 1930eko hamarkadaren 

erdialdetik izandako altuena. Muga-zergen igoeren guztizko inpaktua oraindik agertzen ari 

bada ere, haien ondorioen lehen zantzuak agerian daude kontsumitzailearen, lan-

merkatuen eta prezioen portaeran. 

Lan-merkatuei dagokienez, ELGAk adierazi du ahultzen ari direla, eta zenbait ekonomiatan 

langabezia handiagoa eta lanpostu huts gutxiago erregistratu direla; aldiz, desinflazioa 

gelditu egin da ekonomia askotan, elikagaien prezioen igoeragatik eta zerbitzuen inflazio 

iraunkorragatik.  

Etorkizuneko egoerari dagokionez, beheranzko arrisku handiak ikusten dira: muga-zergen 

igoera berriak, arrisku fiskalekiko kezka handiagoa eta hazkundea oztopa dezaketen 

inflazio-presio berriak. Finantza-merkatuen errebalorizazioak, kriptoaktibo lurrunkorrenak 

barne, finantza egonkortasunari buruzko kezka gehigarriak eragin ditzake. Alde positibotik, 

murrizketa komertzialen malgutzeak edo AAren aurrerapenen bizkortzeak emaitza 

sendoagoak ekar litzakete. 

Baldintza horiekin, munduko BPGaren hazkundea 2024an % 3,3tik 2025ean % 3,2ra eta 

2026an % 2,9ra motelduko dela proiektatzen da, muga-zerga altuagoek eta etengabeko 

ziurgabetasun politikoak inbertsioa eta merkataritza moteltzen dituzten heinean. 

Estatu Batuen kasuan, hazkundearen beherakada handia proiektatzen da, 2024an % 2,8tik 

2025ean % 1,8ra eta 2026an % 1,5era, muga-zergak handitzeagatik, immigrazio garbia 

apaltzeagatik eta gobernu federalaren plantilla murrizteagatik. Bigarren potentzia 

ekonomiko handiak ere, Txinak, hazkundearen moteltze nabarmena izango du, 2025ean     

% 4,9tik 2026an % 4,4ra, metatze aurreratuko neurriak desegin, muga-zerga altuagoak 

indarrean sartu eta babes fiskala desagertzen den heinean. Eurogunean, BPGaren 

hazkundeak moteltze txikiagoa izango du, baina etengabea izango da, 2025ean % 1,2tik 

2026an % 1,0ra, merkataritza-tirabiren gorakadak eta ziurgabetasun geopolitikoak 

baldintzatuta, baina neurri batean inbertsio publiko handiagoarekin eta kreditu-baldintza 

onuragarriagoekin konpentsatuta. 

BPG eta inflazioaren hazkundea 2024-2026   

Urtearteko aldaketa %        

  BPG  Inflazioa 
  2024 2025 2026  2024 2025 2026  

                   

EB-27  1,0  1,1  1,5   2,6  2,3  1,9   

Euroaren Eremua  0,9  0,9  1,4   2,4  2,1  1,7   
              

Alemania  -0,2  0,0  1,1   2,5  2,4  1,9   

Frantzia  1,2  0,6  1,3   2,3  0,9  1,2   

Italia  0,7  0,7  0,9   1,1  1,8  1,5   

Espainia  3,2  2,6  2,0   2,9  1,3  1,9   

                  

Iturria: Europako Batzordea (2025eko maiatza)       

ESPAINIAKO EGOERA 

2024ko hazkunde-datuak gorantz berrikusi direnean arraste-efektu positiboa gertatu da eta 

Espainiako ekonomiak 2025eko hasieran erakutsi duen dinamismoarekin eta indarrarekin batera, 

ekitaldiko lehenengo bi hiruhilekoetan BPGd-ak aurrera egitea sustatu du. 

EINen Hiruhileko Kontabilitate Nazionalaren arabera, Espainiako ekonomiaren BPGd-a 

bigarren hiruhilekoan urtetik urtera % 3,1 handitu da, 2025eko lehenengo hiruhilekoko 

aurrerapena (% 3,2) baino hamarren bat gehiago. 

Hiruhileko arteko datuetan, apiriletik ekainera arteko aldakuntza % 0,8koa izan da eta 

aurreko aldian % 0,6 lortu zen. 

EINek gorantz berrikusi du uztailean argitaratu zen aurrerapenarekin alderatutako 

hazkundea eta urtetik urtera 0,3 puntukoa izango dela esan du. Hiruhilekoen artean, berriz, 

goranzko zuzenketa hamarren batekoa izan da.  

Eskari nazionala, jarduera ekonomikoaren motor tradizionala, hazkundearen zutabe izaten 

jarraitu zuen 2025eko bigarren hiruhilekoan, aldiz, kanpo-sektorearen ekarpena negatiboa 

izan zen. 

Barne-eskaria 

2025eko bigarren hiruhilekoan, eskari nazionalak BPGd-aren urtetik urterako hazkundeari 

egindako ekarpena ehunekoetan 3,5 puntukoa izan da, urtarriletik martxora artekoa baino 

hamarren bat gutxiago. Hazkundearen guztizko zifra gainditzen du, eta horrek adierazten du 

kanpoko eskariaren portaera negatiboa izan dela (-% 0,5). 

Nahiz eta eskari nazionalaren bi osagai nagusiek emaitza positiboak izan urtetik urtera, 

azken kontsumoaren ekarpena (% 2,3) handiagoa da kapitalaren eraketa gordinarena baino 

(% 1,2). 

Azken kontsumoaren gastua % 3,1 hazi zen urtetik urtera, aurreko hiruhilekoan (% 3,4) 

baino gutxiago. Gastuari dagokionez, administrazio publikoen azken kontsumoaren 

hazkundea % 2,0 hazi da urtetik urtera bigarren hiruhilekoan, lehenengoan egin bezala. 

Bestalde, etxeetako azken kontsumoaren gastuak, zeina indartsuago agertu baitzen 

lehenengo hiruhilekoan (% 3,9), apaldu egin du apiriletik ekainera arteko hazkundea (% 3,4). 

Kapital-eraketa gordina % 5,8 hazi da urtetik urtera 2025eko apiriletik ekainera, ekitaldiko 

lehenengo aldian % 5,0 hazi ondoren. 

Aktibo finko materialetan egindako inbertsioa % 5,4 igo da (aurreko hiruhilekoan 

erregistratutako % 4,8 baino sei hamarren gehiago), eta nabarmentzekoa da etxebizitzen 

eta beste eraikin eta eraikuntza batzuen osagaiaren igoera, % 3,1 igo baita, urtarriletik 

martxora lortutako % 2,5eko igoera gaindituta. Makinerian, ekipo-ondasunetan eta 

armamentu-sistemetan egindako inbertsioak ere nabarmen egin du gora, % 9,8, lehenengo 

hiruhilekoan izandakoa (% 9,1) baino zazpi hamarren gehiago. 

Kanpoko eskaria 

 

Merkataritzako Estatu Idazkaritzaren (MEI) datuen arabera, aurtengo apiriletik ekainera, 

Espainiako ekonomiaren kanpoko salmentek ondoz ondoko lau hiruhilekoko hazkundea hautsi 

dute,eta -% 0,4 egin dute behera urte batetik bestera. Kopuru absolutuetan 

101.277,5 milioi euro dira guztira.  

Berdin egin dute behera Europar Batasunerako entregek eta hirugarren helburuetarako 

salmentek (-% 0,4, bi kasuetan). 

Europar Batasunaren esparruan, bereziki aipagarria da Herbehereetarako salmenten 

urtetik urterako igoera handia (% 27,4), baita, neurri txikiagoan, Portugalerako entregetan 

erregistratutako % 2,6 ere. Hala ere, Espainiak EBren barruan dituen esportazioen 

gainerako helmuga nagusiak jaitsi egin dira: Frantziarako salmentak, Espainiak kanpora 

egindako salmenten helmuga nagusia, guztizkoaren % 14,7, -% 3,1; Alemaniara egindakoak, 

-% 2,8; eta Italiara egindakoak, -% 7,7. 

Hirugarren herrialdeei dagokienez, Erresuma Baturako salmentek gora egin dute 

(bosgarren bezeroa da jada, salmenta-bolumenari dagokionez), urtetik urtera % 10,0; 

Estatu Batuetarako esportazioek, berriz, -% 11,7 jaitsi dira. 

Sektoreen arabera, 2025eko bigarren hiruhilekoan, talde handien artean, 

semimanufakturek (hain zuzen ere pisu handiena duenak, % 27,4) eta elikadurak (% 19,5eko 

kuota) emaitza positiboak izan zituzten, eta urte arteko salmentek % 4,2ko eta % 4,1eko 

aurrerapenak izan zituzten, hurrenez hurren. Aitzitik, beste bi azpisektore handiek, hala 

nola ekipo-ondasunek (% 19,2) eta automozioak (% 13,3), jaitsierak izan dituzte 

esportazioetan, % -0,9 eta % -5,0, hurrenez hurren. Produktu energetikoei dagokienez, 

beren ibilbide negatiboarekin jarraitzen dute eta -%25,6ra iritsi dira, hau da, ondoz ondoko 

hirugarren hiruhilekora (esportazioen % 5,7 dira). 

Inportazioei dagokienez, eta MEIren datuen arabera, haien aurrerapena moteldu egin da, 

eta, 2025eko lehenengo hiruhilekoan urtetik urtera % 9,3ko hazi ondoren, bigarrenean 

% 1,7 hazi dira, guztira 111.290,6 milioi euro, eta jarraian bost hiruhileko positibo izan 

dituzte. Europar Batasunetik datozen erosketen igoerak (% 6,3) bakarrik eragin du 

gorakada hori, munduko gainerako herrialdeetakoek -% 2,3 egin baitute behera. 

Sektoreka, nabarmentzekoa da produktu energetikoen inportazioak izan duen jaitsiera 

handia: % 11,3ko kuotarekin -% 17,9 jaitsi da, ekitaldiko lehenengo hiruhilekoan % 5,3 

handitu ondoren. Gainerako sektore nagusiei dagokienez, nabarmentzekoak dira hauetan 

izandako igoerak: erdimanufakturetan % 2,1 (inportazioen kuotarik handiena, % 24,2), 

ekipo-ondasunetan % 9,5 (inportazioen % 23,9), elikagaigintzan % 4,5 (kanpoko erosketa 

guztien % 12,8) eta automobilgintzan % 10,9 (% 3,1 hazi da).  

Esportazioen jaitsierak eta inportazioen igoerak, aurreko hiruhilekoetakoak baino 

txikiagoak, -10.013,1 milioi euroko defizit komertziala ezarri dute, aurtengo lehen 

hiruhilekoan baino 5.086,5 milioi gutxiago, nahiz eta defizitak gora egin duen 2024ko 

bigarren hiruhilekoarekin alderatuta, orduan -7.717,4 milioi eurora iritsi baitzen. Estaldura-

tasa, berriz, % 91,0koa izan da, hau da, ehuneko -1,9 puntu jaitsi da urtebetean. 

2025eko lehenengo erdiari dagozkion datu metatuak globalki hartuta, esportazioek, 

lehenengo hiruhilekoko emaitza onari esker, positiboan jarraitzen dute, eta % 1,0 hazi dira; 

inportazioek, berriz, % 5,4ko aurrerapena metatu dute. 

Eskaintza 

Hiruhileko Kontabilitate Nazionalaren datuen arabera, eskaintzaren ikuspegitik, hazkundea 

sektore guztietan gertatu da. Aipagarria da industria eta eraikuntza aurrerapen positiboa izaten 

ari direla, biak gorantz egiten ari baitira. 

Apirila eta ekaina bitartean hirugarren sektorea % 3,4 hazi da, 2025eko lehenengo 

hiruhilekoaren hasierako % 3,8 baino lau hamarren gutxiago. 

Industriaren sektorea urtetik urtera % 2,6 hazi da, eta, elkarren segidan gora egin duen 

seigarren hiruhilekoa izateaz gain, aurreko bi hiruhilekoetako erregistroak (% 1,9) hobetu 

ditu. Manufaktura-industriak ere hiru hamarren egin du gora, eta % 2,2 hazi da apiriletik 

ekainera (% 1,9 urtarriletik martxora). 

Azkenik, eraikuntzaren sektoreak ere aurrera egin du, % 4,0 hazi da urtetik urterako 

terminoetan, eta aurtengo lehenengo hiruhilekoan kontabilizatutako % 2,7a hobetu du. 

Lan-merkatua 

Hiruhileko kontuen arabera, ekonomiaren enplegua, lanpostu baliokideei dagokienez, % 0,8 hazi 

da aurreko hiruhilekoarekin alderatuta, eta urtetik urtera % 3,5 (705.800 lanpostu gehiago). 

Lan egindako orduak gutxiago hazi ziren aurreko hiruhilekoarekin alderatuta (% 0,3) zein 

urtetik urterako terminoetan (% 1,3). Sektoreka, benetan lan egindako orduek urte batetik 

bestera gora egin zuten sektore guztietan, lehenengo sektorean izan ezik, pisu erlatibo 

txikikoak baitira. Eraikuntzan erregistratutako % 2,9a eta zerbitzuetan % 1,4a 

nabarmentzen dira. Industria eta bere manufaktura-adarra, berriz, % 0,7 eta % 0,8an geratu 

ziren, hurrenez hurren. 

Biztanleria Aktiboaren Inkestaren datuek Espainiako lan-merkatuaren erresilientzia 

erakusten dute. 2025eko bigarren hiruhilekoan, okupazioak gora egin du, ia 

584.000 pertsona gehiago aurreko urtearen aldean, hau da, urtetik urtera % 2,7 hazi da, eta 

aurreko hiruhilekoaren aldean ere % 2,3 hazi da. Hori guztia kontuan hartuta, inkesta egiten 

denetik lehenengo aldiz 22 milioi landun baino gehiago daude, 22.268.700 guztira. 

Biztanleria aktiboa, Biztanleria Aktiboaren Inkestaren arabera, 267.300 pertsona gehiago 

izan dira 2025eko bigarren hiruhilekoan aurrekoaren aldean, eta 24.821.800 dira guztira 

(hiruhileko arteko aurrerapena: % 1,1). Azken urtean, 381.800 pertsona gehiago izan dira 

(urtetik urterako hazkundea: % 1,6), eta, beraz, 17 hiruhilekotan jarraian hazi da urtetik 

urterako jarduera-zifra. 

Langabeziari dagokionez, 2025eko bigarren hiruhilekoan 236.100 langabe gutxiago daude 

urtarriletik martxora baino; guztira, 2.553.100 langabe dira. Urtebetean, 202.200 langabe 

gutxiago izan dira (-% 7,3). Azken hamabi hilabeteetan, langabezia-tasa puntu bat jaitsi da, 

% 11,3tik % 10,3ra. 

Generoari dagokionez, gizonezkoen langabezia-tasa ia puntu bat jaitsi da aurreko 

urtearekin alderatuta, eta % 9,2ra iritsi da. Emakumezkoen tasak (handiagoa) 

gizonezkoenak baino gehiago egin du behera, eta 2024ko bigarren hiruhilekoan % 12,6 

izatetik 2025eko aldi berean % 11,5 izatera pasatu da. 

Kide aktibo guztiak langabezian dituzten familiak 86.100 gutxiago izan dira hiruhileko 

honetan: 796.900. Bestalde, kide aktibo guztiak okupatuta zituztenak 290.300 gehiago izan 

ziren eta guztira 12.072.000 izan ziren. Azken 12 hilabeteetan, aktibo bat gutxienez duten 

eta aktibo guztiak langabezian dituzten 71.400 familia gutxiago daude, eta aktibo guztiak 

okupatuta dituztenak 306.200 

Gizarte Segurantzako afiliazioei buruzko datuek berresten dute enplegua une onean dagoela 

2025eko bigarren hiruhilekoan. Izan ere, 21.744.703 afiliazio zenbatu dira, duela urtebete 

baino 472.640 gehiago, hau da, % 2,2 gehiago. Aurreko hiruhilekoaren aldean, % 2,5 igo da, 

528.165 afiliatu gehiagorekin. 

Estatuko Enpleguaren Zerbitzu Publikoak (SEPE) ere oso datu positiboak eman ditu. 

Kalkuluen arabera, 2025eko bigarren hiruhilekoan 154.000 langabe gutxiago zeuden duela 

urtebete baino, hau da, guztira 2.457.900 langabe zeuden. Horrek esan nahi du -% 5,9 egin 

duela behera eta, horrenbestez, langabeziak hamazazpi hiruhilekoz jarraian egin duela 

behera. Hiruhileko artean, urtarril-martxoarekin alderatuta, langabeziak -% 5,1 egin du 

behera, 133.200 langabe gutxiagorekin. 

Prezioak eta ordainsariak 

Hiruhileko Kontabilitate Nazionalaren arabera, BPGd-a prezio arruntetan % 5,6ko urte 

arteko tasara igo da, lehenengo hiruhilekoan izandako hazkundea (% 5,3) baino hiru 

hamarren gehiago. Hiruhileko arteko tasan, % 1,2 hazi zen. 

Hala, BPGd-aren deflaktatzaile inplizitua, ekonomiako prezioen igoeraren erritmoa 

neurtzen duena, % 2,4 hazi da 2024ko hiruhileko berarekin alderatuta; horrek esan nahi du 

aurreko hiruhilekoko hazkundea ere hiru hamarren handitu dela (% 2,1). 

2025eko lehenengo sei hilabeteetan desinflazio prozesuak jarraitu du. Lehenengo seihilekoan 

prezioek ibilbide irregularra izan dute, etengabeko gorabeherekin, eta batez besteko balioa 

% 2,4 izan da. Aurreko urtearekin alderatuta, hazkunderik txikiena maiatzean izan da (% 2,0) 

eta handiena otsailean (% 3,0). Urtearen lehen erdia ekainean % 2,3rekin itxi ondoren, 

eskura ditugun azken datuek gorakada txiki bat erakusten dute, % 2,7ko hazkundearekin, 

bai utailean, bai abuztuan. 

Elikagaien prezioek 2023ko hazkunde handietatik urrun jarraitu dute, otsailean urtetik 

urterako % 16,6ra iritsi baitziren. Urtea urtarrilean % 1,8ko tasarekin hasi ondoren, 

2025eko lehenengo seihilekoan gora egin du, eta ekainean % 2,8raino igo da tasa. Uztailean 

eta abuztuan hazkundea moteldu egin da berriro, % 2,7 eta % 2,3, hurrenez hurren. 

Azpiko inflazioari dagokionez, % 2,0ra jaitsi zen martxoan, 2021eko azarotik izan duen 

urtetik urterako tasarik baxuenera. Ekainean % 2,2an kokatu da, inflazio orokorra baino 

hamarren bat beherago. Azkenik, uztailean eta abuztuan hamarren bat igo da hilero, eta 

% 2,3 eta % 2,4 izan dira, hurrenez hurren, indize orokorraren azpitik (% 2,7 bi 

hilabeteetan). 

Langileko lan-kostuak lehenengo hiruhilekoan urtetik urterako % 3,8ko aldakuntza izan 

ondoren (duela urtebeteko aldi berean baino hamarren bat gutxiago), % 3,0raino egin du 

behera apiriletik ekainera, eta 2021eko lehenengo hiruhilekotik izan den baliorik txikiena 

da. Errentei dagokienez, soldatapekoen ordainsariek % 7,1 egin zuten gora 2025eko 

bigarren hiruhilekoan, eta hiruhileko arteko tasetan, berriz, % 1,6. 

10,5

2,6
2,3

2,7

6,4

6,1

2,7

2,4

0

2

4

6

8

10

12

U
22

O M A M E U A I U A A U
23

O M A M E U A I U A A U
24

O M A M E U A I U A A U
25

O M A M E U A

KPI Eboluzioa - Espainia
Hileko urtetik urterako ald. %

KPI - Orrokorra Azpiko Inflazioa

Iturria: EIN  

Etorkizuna epe labur eta ertainera  

Nazioarteko Diru Funtsak (NDF), munduko ekonomiaren urriko hazkunde-proiekzioetan, eta 

uztaileko aurrekoekin alderatuta, lau hamarren hobetu du Espainiaren 2025eko hazkunde-

aurreikuspena, % 2,9raino; 2026rako, berriz, beste bi hamarren gehitu ditu, % 2,0raino. Bi 

kasuetan, Espainiako ekonomiaren hazkundea Euroguneko batez bestekoaren gainetik 

egongo da; izan ere, aurten % 1,2 izango da, eta 2026an % 1,1era jaitsiko da. 

Europako Batzordeak, udaberriko Aurreikuspen Ekonomikoetan, adierazi du barne-eskariak 

babestuko duela jarduera ekonomikoa, kontsumo pribatuaren hazkundeari eusten dion lan-

merkatuaren jarduera sendo eta jarraituari esker, eta inbertsioa indartuko dela aurreikusi delako, 

suspertze- eta erresilientzia-planaren bultzadari esker. 

Batzordearen aurreikuspenen arabera, Estatuko BPGd-a % 2,6 handituko da aurten, eta 

2026an % 2,0raino jaitsiko da. Barne-eskariak hazkunde ekonomikoaren eragile nagusia 

izaten jarraituko du datozen ekitaldietan, kontsumo pribatuak eta aurreikusitako inbertsio-

igoerak bultzatuta. Hala ere, merkataritza-tentsio gero eta handiagoen testuinguruan, 

espero da esportazio garbien ekarpena negatiboa izatea bi urteetan. 

Irailean, Ekonomia, Merkataritza eta Enpresa Ministerioak Espainiako ekonomiaren 

egoerari buruzko txostena aurkeztu zuen. Txosten horrek jokaleku makroekonomikoa eta 

2025-2028 aldiko BPGd-aren hazkunde-aurreikuspenak eguneratu ditu. Eguneratze 

horretan, hamarren bat igo da, % 2,7raino, 2025erako hazkunde-aurreikuspena, % 2,2an 

mantendu da 026koa, eta % 2,1ean 2027koa eta 2028koa. 

Proiekzio makroekonomikoen taula berriak Espainiako ekonomiaren bilakaera sendoa 

berresten du; izan ere, nazioarteko ziurgabetasuna eta bazkide nagusien ahulezia nagusi 

diren testuinguru batean, ekonomia garatuen artean BPGd-aren aurrerabidearen buru da 

berriro, Europako Batzordeak aurten EBrako zenbatesten duen hazkunde-aurreikuspena     

( % 1,1) nabarmen hobetuz. 

Hauek dira BPGd-aren aurrerakada azaltzen duten faktore nagusiak: lan-merkatuaren 

dinamismoa, familien kontsumoaren bilakaera positiboa eta espero baino portaera hobea, 

bai enpresen inbertsioari dagokionez, bai kanpoko sektoreari dagokionez. 

Enpleguari dagokionez, aurreikuspen berrien arabera, batez beste milioi erdi lanpostu 

sortuko dira 2025ean eta 2026an, 23 milioi ingurura iritsi arte. 2027an eta 2028an, 

erritmo horri eustea aurreikusten da. Okupazioaren igoerarekin batera, 2025etik 2028ra 

bitarteko ekitaldi guztietan lan egindako ordu bakoitzeko produktibitatea hobetuko da, eta 

bateragarria da aurten langabezia tasa % 10,3ra jaistearekin. Langabeziak behera egiten 

jarraituko du, etorkizuneko aurreikuspenaren mugan % 8,7an kokatu arte, enplegu osoaren 

helburuan aurrera egitearen ildotik. 

Kanpoko sektorean urtero hobetuko da ondasun eta zerbitzuen esportazioen 

hazkundearen zenbatespena, batez ere 2025ean, 1,8 puntu igo baita % 3,0ra arte, tentsio 

komertzialen agertoki global batean. 

Iraileko berrikuspenean, Ekonomia Lankidetza eta Garapenerako Antolakundeak (ELGA) bi 

hamarren hobetu ditu Espainiak 2025erako dituen aurreikuspenak, eta % 2,6an kokatu du 

BPGd-aren hazkundea. 2026rako hobekuntza hamarren batekoa da, eta aurrerapena % 2,0. 

Kalkulu horien arabera, euroguneko ekonomien artean, Espainia da gehien handituko den 

herrialdea; 2025ean, batez beste, % 1,2 haziko dira, eta 2026an, % 1,0. 

Espainiako Bankuak (BdE), iraileko proiekzioetan (Espainiako Ekonomiari buruzko 

Hiruhileko Txostena), % 2,6ko hazkundea aurreikusten du 2025ean (ekainean emandakoak 

baino bi hamarren hobeak dira, eta bat dator ELGAren iragarpenarekin), % 1,8koa 2026an 

eta % 1,7koa 2027an (ekaineko datu berean mantentzen dira). Bestalde, kontsumoko 

prezioen indize bateratuak neurtutako inflazioak hurrengo ekitaldietan apaltzen jarraituko 

du; % 2,5 2025ean (azpiko osagaia motelagoa delako eta elikagaien prezioek ekarpen 

txikiagoa egiten dutelako), % 1,7 2026an (kasu honetan, prezio-poltsako osagai guztien 

ekarpen txikiagoaren onuradun) eta % 2,4 2027an (EB-ean emisio-eskubideen salerosketa-

erregimen berri bat sartzeak eragin du gorakada hori). 

2025-2027 epeari begira, BdEk dio hazkundea eskariaren dinamismoan oinarrituta egongo 

litzatekeela. Kontsumo pribatua izango litzateke jardueraren aurrerapenari ekarpenik 

handiena egingo liokeen osagaia, errenta erabilgarrirako, enplegurako eta migrazio-

fluxuetarako proiektatutako bilakaeraren ondorioz. Era berean, dinamismoaren 

dezelerazioa aurreikusten da, aipatutako faktoreen aurreikusitako moteltzearen, 

ziurgabetasun handiaren eta batez besteko historikoaren gaineko aurrezki-tasaren arabera.  

Kapital-eraketa gordinak 2025ean jarduerari ekarpen handiagoa egingo lioke. 2026an eta 

2027an hazkunde-tasa sendoei eustea aurreikusten da, neurri batean Next Generation 

Funtsen (NGEU) hedapenak, finantziazio-baldintza egokiek eta etxeko inbertsioaren 

dinamismoak bultzatuta.  

Kontsumo publikoak murriztu egingo luke bere ekarpena, datozen urteetan jarduerak gora 

egin dezan, neurri berririk hartu ezean gastu publikoak izango lukeen joerazko 

hazkundearen ildotik, hala ere, defentsarako aurreikusitako gastuaren igoerak bultzatuko 

luke. 

Aldiz, kanpoko eskari garbiak BPGd-aren hazkundeari egingo liokeen ekarpena negatiboa 

izango litzateke 2025ean eta 2026an, eta hutsaren hurrengoa 2027an. Esportazioei 

dagokienez, nazioarteko turisten etorreren eta zerbitzu ez-turistikoen esportazioen 

pixkanakako dezelerazioa aurreikusten da, azken aldiko bilakaeraren arabera. Ondasunen 

esportazioek, berriz, geldialdia izango lukete 2025ean, merkataritza-agertoki globalaren 

eta EDBren hazkunde ahularen ondorioz, eta suspertu egingo lirateke gero, kanpo-

merkatuetatik espero den bilakaerarekin eta ziurgabetasun-mailak pixkanaka jaitsita.  

Bestalde, ondasun eta zerbitzuen inportazioek dinamismo nabarmena izango lukete 

2025ean, lehenengo seihilekoan erakutsitako sendotasunak bultzatuta; aldiz, 2026an eta 

2027an motelduko lirateke, inbertsiorako eta ondasunen esportazioetarako aurreikusitako 

ibilbidearen ildotik. 

2025 2026

Nazioarteko finantzen analistak (NFA) 2,7 2,2

BBVA Research 2,5 1,7

CaixaBank Research 2,4 2,0

Espainiako Merkataritza Ganbera 2,4 1,9

Madrilgo Ekonomia Ikasketen Zentroa (CEEM-URJC) 2,7 2,1

Aurreikuspen ekonomikoaren Zentroa (CEPREDE-UAM) 2,7 2,0

CEOE 2,5 2,0

Ekonomia Taldea (Et) 2,6 2,0

EthiFinance Ratings 2,6 2,0

Funcas 2,6 1,7

Ekonomia Analistien Institutu Konplutensea (ICAE-UCM) 2,7 2,0

Ekonomia Ikasketen Institutua (IEE) 2,4 1,9

Intermoney 2,5 1,9

Mapfre Economics 2,5 1,7

Metyis 2,6 1,9

Oxford Economics 2,7 2,0

Repsol 2,6 1,9

Santander 2,6 1,8

Universidad Loyola Andalucía 2,8 2,4

ADOSTASUNA (BATEZ BESTEKOA) 2,6 2,0

Maximoa 2,8 2,4

Minimoa 2,4 1,7

Iturria: Funcas  (2025eko iraila)

Espainiarako aurreikuspen ekonomikoak - 2025eko IRAILA
Urteko batezko besteko aldakuntza %

BPGd

 

EAE-KO EGOERA 

Euskal ekonomiaren hazkunde-erritmoa egonkor mantentzen da, ziurgabetasun ekonomikoa eta 

tentsio geopolitikoak ezaugarri dituen testuinguru batean. 

Eustaten Hiruhileroko Kontu Ekonomikoen (HKE) arabera, Euskal Autonomia Erkidegoko 

BPGd-a, termino zuzenduetan, % 2,2 hazi da 2025eko apirila eta ekaina bitartean urtetik 

urtera, eta joan den uztaileko Hiruhileroko Kontuen Aurrerapenean Eustatek emandako 

datua egiaztatu da. Bigarren hiruhilekoko urtetik urterako hazkunde hori urteko lehenengo 

hiruhilekoan erregistratutakoa baino hamarren bat handiagoa da.  

Europar Batasuneko datuekin alderatzen bada, bigarren hiruhilekoan urtetik urterako 

igoera 27 herrialdeetan (% 1,6) eta Euroguneko herrialdeetan (% 1,5) baino handiagoa da.  

Hiruhileko arteko datuei dagokienez, EAEko BPGd-a % 0,5 hazi da bigarren hiruhilekoan, 

2025eko lehenengo aldiko hazkundea baino bi hamarren gutxiago (% 0,7) eta Espainiako 

hazkundea baino hiru hamarren gutxiago. 

Lurraldeka, Gipuzkoa izan zen hazkundearen buru, % 2,3 hazi zen, eta EAEko batez 

bestekoa gainditu zuen. Bizkaian % 2,2 hazi zen, eta Araban % 2,0. Aurreko hiruhilekoan 

% 2,2, % 2,1 eta % 1,9 hazi ziren, hurrenez hurren.  

Gipuzkoako eta Bizkaiko hiruhileko arteko aldakuntza-tasa EAEko batez bestekoan dago 

(% 0,5), eta Araban zertxobait handiagoa da (% 0,6). Lehenengo hiruhilekoan, % 0,6 hazi zen 

Bizkaian, % 0,8 Araban eta % 0,9 Gipuzkoan.  

Barne-eskaria 

 

Beste behin ere, EAEko BPGd-aren hazkundearen pisua barne-eskariari egokitu zitzaion. Barne-

eskariak jarraitzen du izaten euskal ekonomiaren euskarri nagusia; urtetik urtera % 2,6 hazi 

da, urteko lehenengo hiruhilekoan lortutako hazkundea baino bi hamarren gehiago (% 2,4 

urte artean). Zentzu horretan, barne-eskaria izan da hiruhilekoko BPGd-aren igoeraren 

erantzule bakarra (% 2,2), kanpo-eskariak eragin negatiboa izan baitzuen hazkundean.  

Barne-eskariaren bi partida handiak hazi egin dira 2024ko bigarren hiruhilekoaren aldean: 

azken kontsumoko gastua % 2,3 eta kapital-eraketa gordina % 3,5. Bi partidek ere gora egin 

zuten aurreko hiruhilekoaren aldean, % 0,5 eta % 2,1, hurrenez hurren. 

Familien gastua % 2,9 igo da urte batetik bestera, inflazioaren moderazioak eta lan-

merkatuaren sendotasunak bultzatuta. Aitzitik, administrazio publikoen kontsumoak 

% 0,2ko aurrerapen marjinala izan du aldi berean.  

Enpresen inbertsioak indarra hartu du eta % 3,5 handitu da, eta aurreko hiruhilekoan 

izandako hazkundea baino puntu bat eta bi hamarren handiagoa izan da. Bultzada hori, 

batez ere, kapital finko gordina ekipo-ondasunetan eratzetik dator, % 4,0 igo baita 

(lehenengo hiruhilekoan, % 3,0). Inbertsioaren gainerakoa ere nabarmen hobetu da, % 3,2 

(% 1,8 lehenengo hiruhilekoan), eraikuntzaren emaitzak barne. 

Aurreko hiruhilekoarekin alderatuta, gastu-partida nagusiak hazi egin ziren, gastu publikoa 

izan ezik. Etxeetako kontsumoak % 0,9 egin du gora, % 2,3 ekipo-ondasunen kapital-eraketa 

gordinak eta % 1,9 gainerako kapital-eraketa gordinak. Hala ere, gastu publikoa -% 0,8 

murriztu zen.  

Kanpo-eskaria 

Kanpo-sektoreak ekarpen negatiboa egin dio ekonomiaren hazkundeari urteko bigarren 

hiruhilekoan. Esportazioek eta inportazioek gora egin zuten arren, inportazioen hazkunde-

erritmoa esportazioena baino handiagoa izan zen.  

Eustaten HKEen arabera, esportazioak gelditu egin ziren urtetik urterako % 0,8ko 

hazkundearekin, lehenengo hiruhilekoan erregistratutako % 2,0aren oso azpitik. Bestalde, 

inportazioek ere intentsitatea galdu zuten, % 1,4 hazi baitziren; lehenengo hiruhilekoan, 

berriz, % 2,4. 

Urteko lehenengo hiruhilekoarekin alderatuta, esportazioak ere (% 2,6) gutxiago hazi dira 

inportazioak baino (% 3,1). Datu hori ez dator bat urtarriletik martxora bitarteko 

emaitzarekin, orduan bi magnitude horiek askoz ere gutxiago igo baitziren, eta kanporako 

salmentak (% 0,7) erosketak (% 0,5) baino gehiago handitu baitziren.  

Merkataritzako Estatu Idazkaritzaren (MEI) datuek kanpo-merkataritzaren balantze 

positiboa erakusten dute: 1.359,7 milioi euroko superabita urteko bigarren hiruhilekoan. 

Estaldura-tasa (esportazioen eta inportazioen arteko zatidura) % 120,3an kokatu da, 

2024ko aldi berean erregistratutako % 113,5aren zertxobait gainetik. 

MEIren datuen arabera, Euskadiko esportazioak 225,6 milioi euro jaitsi dira urteko bigarren 

hiruhilekoan, 2024ko aldi berarekin alderatuta (-% 2,7 urte arteko jaitsiera), eta 

8.069,7 milioi eurora iritsi dira. 

Hiru lurraldeen artean, Bizkaiko esportazioek EAEn adierazgarrienak izaten jarraitzen dute, 

guztizkoaren % 35,3. Hala ere, bere pisu erlatiboa jaitsi egin da aurreko urteko % 40,3arekin 

alderatuta, eta horrek beste lurraldeei garrantzia hartzeko aukera eman die. Horren 

ondorioz, Bizkaiko esportazioak -% 14,9 jaitsi ziren bigarren hiruhilekoan; aldiz, Arabakoak 

% 7,8 igo ziren eta Gipuzkoakoak % 3,6.  

Helburuko eremuei dagokienez, EAEko barne-salmentak -% 2,8 jaitsi dira, eta munduko 

gainerako lekuetara egindako esportazioak ere jaitsi egin dira, baina pixka bat gutxiago,          

-% 2,6. 

Herrialdeka, 2025eko bigarren hiruhilekoko esportazioen rankingean Alemania eta 

Frantzia dira nagusi, Euskal Autonomia Erkidegoak kanpora egiten dituen salmenten 

helmuga nagusiak baitira, % 15,0 eta % 14,2, hurrenez hurren. Horien atzetik daude 

Erresuma Batua (% 6,5), Estatu Batuak (% 6,1), Italia (% 5,7), Belgika (% 4,7), Portugal 

(% 4,6) eta Herbehereak (% 3,4). Zortzi herrialde horiek euskal esportazioen % 60,0 baino 

zertxobait gehiago biltzen dute.  

2025eko bigarren hiruhilekoan, ekipo-ondasunak izan ziren gehien esportatutako 

produktuak EAEn, guztizkoaren % 40,5 (3.269,1 milioi). Sektore hori % 1,9 hazi zen aurreko 

urteko aldi berarekin alderatuta. Horien atzetik, erdimanufakturak daude, kanpora 

egindako salmenten % 23,7 (1.908,5 milioi euro). Garrantzitsua izan arren, sektore horrek 

gainbeheran jarraitzen du, -% 9,4 jaitsi da, eta apur bat moteldu du 2024ko bigarren 

hiruhilekoan izandako beherakada, -% 9,7 izan baitzen. Hirugarren postuan, 

guztizkoarekiko pisuari dagokionez, automobilgintza dago, igoera nabarmena izan baitzuen 

(% 10,5 handitu; 1.534,5 milioi euro; guztizko bolumenaren % 19,0).  

Bestalde, produktu energetikoen esportazioek jasan zuten kolperik handiena, -% 33,4ko 

beherakada bortitza izan baitzuten. Produktu horiek guztizkoaren % 5,1 dira, eta ia osorik 

Bizkaitik esportatzen dira (% 98,0). 

Esportazioek bezala, euskal inportazioek ere beheranzko joerari eutsi zioten 2025eko 

bigarren hiruhilekoan. Euskal Autonomia Erkidegotik kanporako erosketen bolumena             

-% 8,2 jaitsi zen aurreko urteko aldi berarekin alderatuta, eta 6.710,0 milioi eurora iritsi zen. 

Apiriletik ekainera bitarteko inportazioen portaerak kontraste argia erakusten du: Europar 

Batasunaren barruko erosketak % 1,7 hazi ziren, eta munduko gainerako tokietatik 

etorritako erosketak -% 17,1 jaitsi ziren.  

2025eko bigarren hiruhilekoan, Euskadik pisu handiagoa izan du estatu mailako 

esportazioetan inportazioetan baino. EAEko esportazioak Espainiako guztizkoaren % 8,0 

izan ziren, eta inportazioak, berriz, % 6,0. 

Eskaintza 

Eskaintzaren ikuspegitik, EAEko ekonomiaren hiru sektore nagusiak hazi egin dira urteko bigarren 

hiruhilekoan. Primarioak bakarrik, pisu erlatibo eskasekoak, izan du urte batetik besterako 

beherakada. Bilakaera positibo horren bultzatzaile nagusiak Eraikuntza eta Zerbitzuak izan 

dira; Industriak, berriz, hazkunde apala izan du.  

Hiruhileko arteko datuei dagokienez, aurrerapena apala izan da: Eraikuntzaren sektoreak 

bultzada nabarmena izan du, eta industria-jarduera murriztu egin da. Oro har, datuek 

erakusten dute euskal ekonomiak hazten jarraitzen duela, ahulduta dagoen eta nazioarteko 

fluktuazioen aurrean gero eta zaurgarriagoa den industriak dinamismoa geldiarazten badu 

ere. 

Apiriletik ekainera bitartean, industriako BPGd-a % 0,1 hazi da, urtarriletik martxora 

bitartean baino hiru hamarren gutxiago (% 0,4). Datu horrek eta hiruhileko artean -% 0,3 

jaitsi izanak agerian uzten dute industriak indarra galdu duela. Manufakturak erakusten du 

bultzadaren galera hori: hazkundea hutsaren parekoa izan da (% 0,0 urtetik urtera), eta hiru 

hilean behingo jaitsiera -% 0,3, esportazioak moteldu izanaren ondorioz batez ere. 

Euskal industriari bereziki eragiten dio sektoreak inguruko herrialdeetan duen geldialdiak, 

batez ere Alemanian, EAEko industria-sektoreak esportatzen dituen produktuen hartzaile 

nagusietako bat baita.  

Eraikuntzaren sektorea, azken hiruhilekoetan indarra berreskuratzen joan da, eta urtetik 

urterako % 3,1eko hazkunde bikaina izan du apiriletik ekainera. Hala, 1,4 puntu egin du gora 

lehenengo hiruhilekoaren aldean (% 1,7). 

Zerbitzuen sektorea funtsezkoa izan da BPGd-aren hazkundeari eusteko, urtetik urtera 

% 2,8ko hazkundea eta % 0,7ko bultzada lortu baitu aurreko hiruhilekoaren aldean. 

Jarduera positibo horrek erakusten du hedatzen ari den barne-kontsumoaren sendotasuna 

eta turismoaren bultzada. Zerbitzuen bilakaera positiboa izan da bereizitako hiru adarretan; 

Merkataritza, ostalaritza eta garraioa adarra % 3,3 handitu da; higiezinetakoak, jarduera 

profesional, zientifiko eta teknikoetakoak diren gainerako zerbitzuak % 2,7 igo dira urte 

batetik bestera, eta administrazio publikoa, osasuna eta gizarte-zerbitzuak % 2,1 hazi dira. 

Lehenengo sektoreak ez du pisu erlatibo handirik Euskadin, eta -% 0,4 egin du behera 

urtetik urterako terminoetan 2025eko bigarren hiruhilekoan, 2024ko igoeretatik urrun. 

Hala ere, hiruhileko artean % 0,2ko hazkundea izan zuen.  

Lan-merkatua 

 

Eustaten Hiruhileko Kontuen arabera, enplegua, lanaldi osoko lanpostu baliokideen arabera 

neurtuta, % 1,4 igo zen urte batetik bestera 2025eko bigarren hiruhilekoan. Hazkunde hori 

aurreko hiruhilekokoa baino hamarren bat txikiagoa da, eta aurreko urteko aldi berean 

baino 14.035 lanpostu garbi gehiago sortu dira, guztira 997.455. Gainera, enpleguak modu 

sendoan jarraitu zuen aurrera hiruhileko terminoetan, eta % 0,3ko igoera erregistratu zen 

2025eko lehenengo hiruhilekoaren aldean. 

Enpleguaren hazkundeak sektoreen polarizazio argia erakutsi zuen. Eraikuntzaren sektorea 

eta zerbitzuena izan ziren dinamikoenak 2024ko bigarren hiruhilekoaren aldean (% 1,9 eta 

% 1,8 hazi ziren, hurrenez hurren). Industriako lanpostu-sorrerak, aldiz, % 0,2ko gehikuntza 

marjinala izan zuen; lehenengo sektorea, berriz, -% 0,1 murriztu zen. Azken hori ez zen oso 

garrantzitsua izan balio absolutuetan. 

EINek eta Eustatek argitaratu berri dituzten inkestek berretsi egiten dute EAEn landunen 

kopuruak gora egin duela eta langabezia-tasak behera egin duela, urteko lehenengo 

hiruhilekoan lortutako emaitzekin alderatuta. 

EINen Biztanleria Aktiboaren Inkestaren (BAI) arabera, Euskal Autonomia Erkidegoan 

2.900 landun gehiago daude 2025eko bigarren hiruhilekoan, aurreko hiruhilekoaren aldean 

(% 0,3); beraz, guztira 994.800 pertsona daude okupatuta. Hala ere, Estatuko batez 

bestekoaren (% 2,3) azpitik hazi da Euskadi hiruhileko batetik bestera.  

Urtetik urterako datuei dagokienez, 2024ko bigarren hiruhilekoaren aldean, Euskadin 

18.700 pertsona gutxiago daude lanean, hau da, -% 1,8 gutxiago. Urtetik urterako 

hazkunderik handienak izan dituzten erkidegoetatik urrun dago, hala nola Asturias (% 9,7), 

Errioxa (% 4,6) eta Madrilgo Erkidegoa (% 4,4). 

Langabezia-tasak puntu bat egin du behera urtebetean eta sei hamarren aurreko 

hiruhilekotik, eta % 7,1koa izan da. Hala, Euskadi estatu osoko langabezia-tasa txikienarekin 

B i z k a i k o  F o r u  A l d u n d i a  
 

dago, Kantabria bezala. Kontrako muturrean, berriz, Extremadura dago, Euskadiko tasaren 

bikoitza baino gehiago baitu (% 15,5). 

Eustaten BJAren arabera, 2025eko bigarren hiruhilekoan, EAEn bizi den biztanleria aktiboa 

% 0,5 hazi da hiruhileko batetik bestera. Hala ere, aurreko urteko aldi berarekin alderatuta, 

-% 0,2ko jaitsiera txikia izan zen.  

2025eko apiriletik ekainera bitartean milioi bat pertsona baino gehiago egon ziren lanean, 

eta 1.010.400 pertsona izatera iritsi ziren. Aurreko hiruhilekoarekin alderatuta, % 1,9 igo da 

kopuru hori, eta 2024ko aldi berarekin alderatuta, % 1,8. Aurreko hiruhilekoarekin 

alderatuta, okupazioa hazi egin zen sektore nagusietan: Eraikuntza (% 3,3), Zerbitzuak 

(% 1,9) eta Industria (% 1,8). Nabarmentzekoa da industria-sektoreak hazkundea izan duela 

bigarren hiruhilekoz jarraian.  

Apiriletik ekainera 61.100 langabe izan ziren Euskadin, aurreko hiruhilekoan baino 

13.200 gutxiago (-% 17,8). Hiruhileko artean 5.200 emakume langabe gutxiago daude           

(-% 14,1), eta 8.200 gizon gutxiago (-% 21,8). Era berean, urtetik urterako datuei 

dagokienez, eta 2024ko bigarren hiruhilekoarekin alderatuta, lanik gabeko pertsonen 

kopuruak -% 24,5 egin zuen behera, eta horrek adierazten du bigarren hiruhilekoz jarraian 

jaitsi dela.  

Okupazio-tasa (16tik 64 urtera bitarteko landunen ehuneko gisa kalkulatua adin horietako 

guztizkoarekiko) ehuneko 1,2 puntu igo da urteko lehenengo hiruhilekoaren aldean, eta 

% 71,9an dago. Lurraldeka, Gipuzkoak du enplegu-tasarik altuena (% 73,6), ondoren Arabak 

(% 72,7) eta Bizkaiak (% 70,6).  

Eustaten kalkuluen arabera, langabezia-tasa % 5,7koa da (EINena baino baxuagoa), eta 

aurreko hiruhilekoan baino puntu 1 eta hiru hamarren txikiagoa. Hala ere, generoen arteko 

aldeak bere horretan jarraitzen du: emakumeen tasa % 6,1ekoa da, eta gizonena, berriz, 

% 5,3koa. 

2025eko bigarren hiruhilekoan, milioi bat pertsona baino gehiago afiliatu dira Gizarte 

Segurantzan; zehazki, 1.027.387. Erregistro hori serie historikoaren daturik altuena da.  

Urtetik urterako datuetan, 2025eko bigarren hiruhilekoan afiliazioak % 1,0 hazi dira 

urtebete lehenago zeudenekin alderatzen badira (9.820 gehiago dira); bien bitartean, 

urtarriletik martxora bitarteko datuei erreparatuz gero, % 0,9 igo dira, eta 9.106 afiliazio 

berreskuratu dira. 

Urtetik urterako afiliazioak goranzko joerarekin jarraitzen badu ere, hilabete arteko 

hazkunde-erritmoa eten egin da. Ekainetik abuztura bitartean, afiliazioak jaitsi egin dira, eta 

horrek amaiera eman dio 2025eko otsailean hasitako hileroko igoera-boladari. 

Erregistratutako langabeziaren bilakaerak, SEPEk kontabilizatutakoak, beheranzko joerari 

eutsi dio urtetik urtera 2024ko urriaz geroztik. 2025eko abuztuan, joera hori finkatu eta       

-% 2,0 murriztu zen, aurreko urteko aldi berarekin alderatuta. Hala eta guztiz ere, uztaileko 

eta abuztuko hilabete arteko aldakuntzak langabeen kopuruaren % 1,5eko eta % 4,0ko 

igoera erakusten du, hurrenez hurren. Termino absolutuetan, horrek esan nahi du 4.200 eta 

1.600 pertsona gehiago daudela langabezian. Aipatzekoa da abuztuko portaera hori 

Estatuko joerarekin lerrokatzen dela, % 0,9 igo baitzen langabezian dauden herritarren 

kopurua. 

Prezioen deflatorea eta KPI 

Eustaten Hiruhileko Kontuen arabera, EAEko BPGd-a prezio arruntetan % 4,7 hazi zen 

2025eko bigarren hiruhilekoan. 

BPGd erreala (% 2,2) BPGd nominala baino gutxiago hazi zenez, euskal ekonomiaren 

deflatore inplizitua 2,4 puntutan kokatu zen, aurreko hiruhilekoan jasotako balioa baino 

hamarren bat gutxiago. 

EAEko KPIaren urtetik urterako aldaketa-tasa % 2,8ra jaitsi zen abuztuan. Horrek esan nahi 

du uztaileko datuarekin alderatuta bi hamarren jaitsi dela. Indizearen moderaziorako joera 

horrek prezioen igoeren kontrol mailakatua adieraz lezake. Lurralde historikoak aztertuta, 

aurreko hilabetearekin alderatuta, KPIa ez da aldatu Araban eta Bizkaian, eta hamarren bat 

igo da Gipuzkoan.  

Abuztuan prezioen igoera gehien eragin zuten kategoriak etxebizitza (% 6,3ko igoera 

aurreko urtearekin alderatuta) eta edari alkoholdunak eta tabakoa izan ziren (% 4,6ko 

igoera urtetik urtera). Etxebizitzaren kasuan, igoera nabarmena izan duen arren, moteltze 

handia izan du uztailean erregistratutako % 7,1aren aldean. Inflazioan nabarmendu ziren, 

halaber, jatetxeak eta hotelak, % 4,1, 2024ko abuztuarekin alderatuta, eta beste ondasun 

eta zerbitzu batzuk, % 3,4.  

2025. urtean azpiko inflazioaren portaera irregularra izan da (ez ditu barne hartzen 

produktu energetikoen prezioak, ezta landu gabeko elikagaienak ere; indizearen osagai 

aldakorrenak dira). Urtarrilean goia jo ondoren (% 2,9), gora eta behera egin du etengabe, 

maximo horren azpitik. Abuztuan tasa % 2,5ean kokatu da (uztaileko datu bera), inflazio 

orokorra baino hiru hamarren beherago. 

EINen Lan Kostuen Inkestaren arabera, Euskadin langile bakoitzeko lan-kostua 

3.583 eurokoa izan zen 2025eko apirila eta ekaina bitartean. Zifra hori Espainiako batez 

bestekoaren gainetik dago (326 euro), eta Estatuko bigarren altuena da, Madrilgo 

Erkidegoaren atzetik (3.869 euro gehiago).  

Euskal Autonomia Erkidegoa langileko lan-kostuaren urtetik urterako hazkunderik 

handiena izan duten autonomia-erkidegoen artean dago, % 4,1eko igoera izan baitu, 

Estatuko batez bestekoa (% 3,0) gaindituta. Hazkunde handiena izan duten erkidegoak 

Errioxa (% 4,8), Andaluzia eta Kantabria (% 4,5) eta Balear Uharteak (% 4,3) izan dira. Aldiz, 

Asturias da lan-kostuak murriztu dituen erkidego bakarra, -% 1,0 egin baitu behera. 

Euskadin, ordu eraginkor bakoitzeko lan-kostua 29,47 eurokoa da; beraz, Espainiako 

Estatuan orduko soldatarik altuena duen autonomia-erkidegoa da. Kopuru hori Espainiako 

batez bestekoa (24,99 euro) baino nabarmen handiagoa da.  

Epe laburrerako aurreikuspenak 

Ekonomia, Lan eta Enplegu Sailaren aurreikuspenen arabera, ekonomia % 2,2 haziko da 2025ean, 

eta % 1,9 2026an. Aurreko kalkuluen aldean, goranzko berrikuspena da hori, eta Euskadiko 

jarduera ekonomikoaren sendotasuna islatzen du. 

Irailaren 30ean, Mikel Torres lehendakariorde eta Ekonomia, Lan eta Enplegu sailburuak 

datozen bi urteetarako aurreikuspen ekonomikoen eguneraketa jakinarazi zuen. Azken 

datuek baieztatzen dute Euskadik hazkunde sendoa eta egonkorra duela, baita Europako 

ekonomia nagusien ziurgabetasunak eta moteltzeak markatutako nazioarteko 

testuinguruan ere. 

Era berean, 2023ko eta 2024ko urteko kontuen berrikuspenak adierazten du EAEko 

ekonomia ekitaldi horietan aurreikusitakoa baino gehiago hazi zela: 2023an % 3,0ra iritsi 

zen, eta 2024an % 2,5era, eta hasierako zenbatespenak hiru hamarren hobetu ziren. 

Emaitza horiek Euskadik nazioarteko ingurune zail batean zuhurtzia ekonomikoari eusteko 

duen gaitasuna azpimarratzen du, batez ere gure esportazioetarako funtsezkoak diren 

herrialdeetan, hala nola Alemanian eta Frantzian. 

Eustatek argitaratutako azken datu horietan oinarrituta, Ekonomia, Lan eta Enplegu Sailak 

aurkeztutako goranzko berrikuspena dator, eta 2025ean euskal ekonomiaren hazkundea 

% 2,2koa izango dela kalkulatzen da, eta ekainean aurreikusitako % 2,1etik 2026rako 

% 1,9ra hamarren bat igoko dela aurreikusten da; horrek bi hamarren hobetuko du aurrez 

zenbatetsitako % 1,7. 

Barne-eskaria izango da hazkundearen eragile nagusia. Aurreikuspenen arabera, 

2025erako % 2,7 haziko da etxeetako kontsumoa, enplegua hobetzeari eta inflazio 

kontrolatuago bati esker. Hurrengo ekitaldian, puntu-erdi bat motelduko da (% 2,2 izango 

da). Inbertsioak ere zenbaki positiboei eutsi die: aurten % 3,1eko eta datorren urtean 

% 2,3ko igoera zenbatetsi da, finantza-baldintza hobeagoetan oinarrituta. Kanpo-

sektorearen ekarpena mugatuagoa izango bada ere, inportazioek pisu handiagoa izango 

dutelako, esportazioek susperraldi-zantzuak izango dituzte: 2025ean % 2,0 baino 

gehiagoko hazkundea aurreikusi da, eta 2026an ia % 3,0koa. 

Sektoreka, aurten eta datorren urtean ere zerbitzuak izango dira ekonomiaren eragile 

nagusiak, % 2,7 eta % 2,1 haziko dira, hurrenez hurren, eta eraikuntzak lagunduko die, 

2025ean % 2,5eko eta 2026an % 2,0ko erritmo positiboari eutsiko baitio. Industriak 

zailtasun handiagoak ditu nazioarteko merkataritzaren ahulezia dela eta, neurri handi 

batean muga-zergen tentsioak eraginda, baina 2026an suspertzea espero da, kanpo-

merkatuek egonkortasun handiagoa erakusten dutenean; izan ere, urte batetik bestera lau 

hamarreko igoera txikia izango da aurten, eta % 1,6 2026an. 

Enpleguari dagokionez, lan-merkatuaren bilakaera da Eusko Jaurlaritzak iragarri duen 

koadro makroekonomiko berriko daturik aipagarrienetako bat. Hala, 2025erako lanaldi 

osoko 14.000 lanpostu inguru sortzea aurreikusten da, eta horri esker, langabezia-tasa 

% 6,4raino jaitsiko da. 2026rako enplegua sortzen jarraituko litzateke, 11.000 lanpostu 

berri inguru, eta langabezia-tasa hamarren bat jaitsiko litzateke eta % 6,3an kokatu. 

Inflazioari dagokionez, prezioen ibilbideak ere egonkortasuna iragartzen du: BPGd-aren 

deflatatzailea % 2,6an kokatuko da 2025ean eta % 2,0ra jaitsiko da 2026an. Horrek 

inflazioaren moderazioa baieztatzen du. Horri esker, ingurune aurreikusgarriagoa eta 

onuragarriagoa izango da, bai inbertsiorako, bai kontsumorako.  

BIZKAIKO EGOERA 

Ziurgabetasun ekonomikoko (inguruko zenbait ekonomia dezelerazio argian daudela) eta 

ezegonkortasun geopolitikoko testuinguru batean, 2025eko lehenengo seihilekoan, Bizkaiko 

jarduerak jokaera erresilientea izaten jarraitzen du eta hazten jarraitzen du, bai urte artean, bai 

hiruhileko artean ere.  

Aurtengo urtarriletik martxora bitartean, lurraldeko BPGa urte arteko % 2,1 hazi zen, eta 

bigarren hiruhilekoan, berriz, % 2,2. 

Hiruhileko arteko datuetan, hazkundea puntu erdikoa izan da apiriletik ekainera, aurreko 

hiruhilekoan baino hamarren bat txikiagoa. 

Aurrekoaren ondorioz, Bizkaian 2025ean metatutako BPGaren igoera % 2,1ekoa izan da 

lehen seihilekoan. Araban aurrerapena txikiagoa izan da, % 1,9koa, eta Gipuzkoan hamarren 

bat handiagoa, zehazki, % 2,2koa. 

Halaber, Eustatek uste du 2025eko bigarren hiruhilekoan uneko prezioetako BPG 

13.033,1 milioi eurora iritsi zela Bizkaian, urte arteko % 4,7ko hazkundearekin, Arabako 

% 4,5aren gainetik eta Gipuzkoakoaren berdin-berdin. 

Araba/Álava Bizkaia Gipuzkoa

Iturria: HKE - Eustat  

Ekoizpena 

Eskaintzaren ikuspegitik, inguruko ekonomiak, Bizkaiko ekoizpen industrialaren hartzaile 

nagusiak, igarotzen ari diren arazoez gain, Estatu Batuetako gobernuak iragarritako muga-zergen 

erasoaldia gertatu da. Bi faktore horiek oso modu negatiboan eragiten ari dira lurraldeko 

bigarren sektorearen bilakaeran, eskari-zorroa murriztuz, eta, beraz, ez du positibo irautea 

lortu 2025eko lehen seihilekoan, urte arteko aldakuntza negatiboak izan baititu ekitaldiko 

lehen bi hiruhilekoetan. 

Hala, 2025eko urtarriletik martxora bitartean, industria-sektoreak urte arteko -% 1,0 galdu 

zuen, eta 2024ko ibilbide negatiboa luzatu egin zen, baina urte arteko datu positibo bakarra 

urteko lehen hiruhilekoan izan zen. Emaitza txar hori areagotu egin da bigarren 

hiruhilekoan, -% 1,8raino jaitsi baita, 2024ko bigarren hiruhilekoan adierazlea zifra 

negatiboetan sartu zenetik izan den altuena, eta jaitsi egin da aldi horretako hiru 

hilabeteetan: apirilean (-% 0,8), maiatzean (-% 3,3) eta ekainean (-% 1,3). 

Datu horien arabera, 2025eko lehen seihilekoko IPIk -% 1,4ko jaitsiera izan du. EAEko 

batez bestekoak ere behera egin du, eta neurri handiagoan (-1,5%); izan ere, Gipuzkoak ere 

behera egin du, urtetik urtera -% 0,4, eta Arabak, -% 3,8. Bestalde, Estatuko IPIa lau 

hamarren hobetu da (% 0,4ko igoera). 

Abuztuko azken datu eskuragarriek luzatu egin dute aipatutako atzerakada, eta -% 2,9ko 

urte arteko jaitsiera izan dute. Aurreikusi da inguruko herrialdeetako industria jarduera 

berreskuratu egingo dela, bereziki Alemaniakoa, eta horrek lurraldeko sektorea berriro ere 

sustatuko luke.  

Hiruhilekoko datuetara itzuliz, 2025eko apiriletik ekainera bitarte Bizkaian produkzio-

sektoreak izandako jaitsiera, zuzenduta, manufaktura-jarduerak jasandako jaitsierari zor 

zaio soilik, -% 2,1 galdu baitu (bosgarren hiruhilekoa jarraian du, gorriz). Beste sektore 

handia, energia-produkzioa, urte arteko % 2,5 hazi da, eta erauzketa-jarduerek, pisu erlatibo 

txikikoek, % 2,9ko aurrerapena izan dute. 

Industria jasaten ari den zailtasunak ez dira islatzen Gizarte Segurantzako afiliazioetan, 

2025eko lehen bi hiruhilekoetan hazi baitira; lehenengoan, urte arteko % 0,6; eta 

bigarrenean, hamarren bat gehiago, % 0,7. Datu horiekin, urteko lehen seihilekoan, Bizkaiko 

industria-sektoreko enpleguak % 0,7ko hobekuntza izan du, 72.979 afiliaziorekin, 2024ko 

ekainean baino 474 gehiago (hileko azken egunean izandako afiliazioen batez besteko 

metatua). Nolanahi ere, lurraldeko ekonomiaren beste bi sektore nagusiek, eraikuntzak eta 

zerbitzuek, enpleguan dinamismo handiagoa erakusten dute. 

Adarren arabera eta urte arteko terminoetan, 2025eko apiriletik ekainera bitartean, igo 

egin dira manufaktura-jardueretako afiliazioak (% 0,5), langile gehien enplegatzen 

dituztenak (industriako afiliazio guztien % 92,5), bai eta uraren, energiaren eta erauzketen 

ekoizpenekoak ere, % 3,1eko aurrerapen nabarmenarekin.  

Irailean, hileko azken eguneko afiliatuen guztizko kopurua datu gisa hartuta, ikusten da 

sektoreko afiliazioen hazkundeak erritmo onean jarraitzen duela, urte arteko % 0,7ko 

aurrerapenarekin 2024ko irailaren aldean. 

Lan-merkatuko inkestei dagokienez, Estatistikako Institutu Nazionalaren Biztanleria 

Aktiboaren Inkestaren arabera, 2025eko bigarren hiruhilekoan 86.100 pertsona bizkaitar 

ari dira industrian lanean, eta urte arteko hazkundea % 9,7koa izan da 2024ko aldi 

berarekin alderatuta (-% 10,7 egin zuen behera). Kontuan hartuta urtarriletik martxora 

sektorean okupazioa % 11,9 hazi dela, urte honetako lehen sei hilabeteetako urte arteko 

aldakuntzak % 10,8ko hazkundea izan du. BJAk ere erakusten du enpleguaren hazkundea 

apirila eta ekaina bitartean, nahiz eta EINk adierazitakoa (% 4,4) baino intentsitate 

txikiagokoa izan. Horri lehen hiruhilekoan erregistratutako puntu erdiko aurrerapena 

gehitzen badiogu, urteko lehen sei hilabeteetan industria-sektoreko okupazioak % 2,4 egin 

du gora, Eustaten arabera. 

Eraikuntzak dinamika ona du bizitegi-eskarian oinarrituta, eta finantza-baldintza hobeak 

ditu. Hala ere, aurtengo bigarren hiruhilekoan, eta Seopanek emandako datuen arabera 

(adierazle horrek sektorearen etorkizuneko portaera aurreratzen du), lizitazioek urtetik 

urtera atzera egin dute, -% 49,5eko jaitsierarekin, urtarrila eta martxoa bitartean izandako 

% 178,2 bikainaren ondoren. Udaberriko hilabeteetan izandako emaitza gorabehera, 

seihileko balantzeak positiboa izaten jarraitzen du, urte arteko % 10,5eko hazkunde 

esanguratsuarekin, 2024ko aldi bereko 539,5 milioien aldean, orduan % 28,6 hazi baitzen. 

Lizitazioen bi osagaiek emaitza negatiboak izan dituzte apirila eta ekaina bitartean, urte 

arteko jaitsierekin bai Eraikuntzan (-% 75,9), bai Obra zibilean (-% 7,1). Administrazio 

lizitatzailearen arabera, tokikoak bultzatutako obrak bakarrik lortu ditu emaitza positiboak 

(obra osoaren % 67,4), % 18,5 hazi baita. Administrazio zentralak eta autonomikoak 

sustatutakoak (gainerako % 32,6), berriz, -% 88,2 eta -% 70,7 utzi dituzte, hurrenez hurren. 

Eraikuntzako enplegu-adierazleek emaitza onak izan dituzte urteko lehen erdian. Hilabete 

bakoitzeko azken eguneko batez bestekoa erreferentziatzat hartuta, Bizkaian eraikuntzan 

lan egin zutenen Gizarte Segurantzako afiliazioak % 2,0 igo ziren urte artean 2025eko lehen 

hiruhilekoan, eta % 2,6 bigarrenean.  

Lan-merkatuko inkestei dagokienez, Estatistikako Institutu Nazionalaren Biztanleria 

Aktiboaren Inkestaren arabera, 2025eko bigarren hiruhilekoan 33.400 pertsona bizkaitar 

ari dira eraikuntzan lanean, eta urte arteko hazkundea % 29,5ekoa izan da 2024ko aldi 

beraren aldean, urte horretan -% 6,9 jaitsi baitzen. Urtarrila eta martxoa bitartean 

sektorean okupazioa -% 14,9 jaitsi zela kontuan hartuta, aurtengo lehen sei hilabeteetako 

urte arteko aldakuntzak % 5,3ko igoera izan du. BJAk, aldiz, apiriletik ekainera bitarte              

-% 0,6ko galera izan du eraikuntzan. Lehen hiruhilekoan okupazioa % 3,9 hazi denez, 

sektoreko enplegua % 1,6 hazi da sei hilean behin. 

Zerbitzuen sektorea, Eustaten Zerbitzuen Koiunturako Indizearen (ZKI) arabera, 

Merkataritza (handizkaria, txikizkaria eta ibilgailuen salmenta eta konponketa) eta 

sektoreko gainerako jarduerak Beste zerbitzu batzuk epigrafearen barruan biltzen dituena, 

lurraldeko ekonomiaren motor gisa finkatu da, nahiz eta 2025eko lehen seihilekoan 

dinamismoaren galera nabaria izan, 2024ko amaiera ona izan ondoren. 

Merkataritza, handizkako sektorea eta txikizkakoa barne hartzen dituena, baita ibilgailuen 

salmenta eta konponketa ere, apur bat jaitsi da 2025eko bigarren hiruhilekoan, urtarriletik 

martxora bitartean % 0,4 igo ondoren, eta hamarren bat jaitsi da (-% 0,1). Horri gehitzen 

badiogu aurreko hiruhilekoaren aldean ez dagoela aldaketarik urtaroen eraginik gabe, 

merkataritza-azpisektoreak geldialdia izan dezakeela esan genezake. 

Zerbitzuak goraka ari dira, baina dinamismoa galdu dute, garraio- eta biltegiratze-jarduerak, 

ostalaritza, informazioa eta komunikazioak, jarduera profesionalak, zientifikoak eta 

teknikoak, eta administrazio-jarduerak eta zerbitzu lagungarrietakoak barne; izan ere, 

apiriletik ekainera urte arteko % 1,5eko hazkundea lortu dute, nahiz eta urtarokotasunik 

gabeko -% 1,4 jaitsi den aurreko urtarril-martxoaren aldean. 2025eko lehen hiruhilekoan 

urte arteko hazkundea % 3,1ekoa izan zen eta hiruhilekoen artekoa % 0,2koa.  

Bizkaiko zerbitzuetan Gizarte Segurantzako afiliazioen batez besteko maila (Lurraldean 

pertsona gehien enplegatzen duen sektorea da) 2025ekoa da, urte arteko % 1,3ko 

igoerarekin eta 5.063 afiliazio gehiagorekin 2024ko lehen hiruhilekoarekin alderatuta. 

Hirugarren sektorean 384.289 pertsona daude alta emanda. Apiriletik ekainera bitartean, 

afiliazioen urte arteko gorakada hamarren bat handiagoa izan da, % 1,4, 386.082 guztira. 

Aurreko hiruhilekoan baino 1.793 afiliazio gehiago izan dira (% 0,5eko gehikuntza). 

Hirugarren sektoreko jarduera-adarren arabera, 2025eko apiriletik ekainera bitartean, 

afiliazioek gora egin dute urte arteko datu guztietan, honako igoera hauekin: Informazioa 

eta Komunikazioak (% 2,3), Higiezinen jarduerak (% 0,1), arte- eta jolas-jarduerak (% 2,2), 

merkataritza, ibilgailuen konponketa, garraioa eta ostalaritza (% 0,5), jarduera profesional, 

zientifiko eta teknikoak (% 3,7), administrazio publikoa, hezkuntza eta osasuna (% 1,8), 

finantza- eta aseguru-jarduerak (% 2,1), zerbitzu osagarriak (% 1,2) eta bestelako zerbitzuak 

(% 0,3).  

2025eko bigarren hiruhilekoan, Bizkaiko zerbitzuetako enplegatuei dagokienez, sektoreko 

okupazioa neurtzen duen indizea urte arteko % 1,0 igo da, urtaroen eraginik gabe.  

Lan-merkatuaren inkestek emaitza kontrajarriak erakusten dituzte zerbitzuen enpleguari 

dagokionez, urteko bigarren hiruhilekoan. Hala, BAIk -%2,3ko urte arteko jaitsiera 

erregistratu du, aurreko hiruhilekoan % 1,4 hazi ondoren; BJAk, berriz, % 2,2ko urte arteko 

aurrerapena izan du, eta urtarriletik martxora bitartean lortutako % 1,3ko hobetu du. 

Barne-eskaria 

Barne-eskariak aurrera egiten jarraitu du 2025eko lehen hilabeteetan, nahiz eta ekonomia 

garrantzitsu gehienei eragiten dien hoztea ere kontuan hartu behar den, haren dinamismoak 

funtsezko bultzada ematen dio Bizkaiko ekonomiaren hazkundeari. 

2025eko bigarren hiruhilekoan, Eustaten Txikizkako Merkataritzaren Indize Orokorra 

(BMIt), prezio konstanteetan eta egutegi-efektuak zuzenduta, urte arteko % 3,5era iritsi 

zen, urtarriletik martxora bitartean erregistratutako % 2,1etik; horrela, 2024ko azken 

hiruhilekoan hasitako bi hiruhilekoko moteltze-ibilbideari amaiera eman zitzaion. Emaitza 

aurreko urteko hiruhileko berean izandako % 1,0tik gorakoa da. Adierazlearen hiru 

osagaiek hazkundeak izan dituzte; elikaduraren kontsumoa % 2,0 hazi da, gainerako 

ondasunena % 4,5 eta erregaien salmenta % 11,5era iritsi da, 2022ko azken hiruhilekotik 

lehen emaitza positiboa. 

Prezio konstanteetan bezala, BMIt indizeak, zifra arruntetan, prezioen igoera baretzen ari 

den testuinguru batean, urtetik urterako gorakada erakusten du, duela urtebeteko aldi 

berarekin alderatuta. Horrela, urtarriletik martxora bitartean indizeak jasotako urte arteko 

hazkundea % 3,5ekoa izan da, baina bigarren hiruhilekoan puntu bat egin du gora, % 4,5era 

arte. Kontsumoaren hazkundea Arabakoa (% 4,7) baino txikiagoa eta Gipuzkoakoa (% 3,0) 

baino handiagoa da. 

2025eko apiriletik ekainera bitartean, eta 2024ko bigarren hiruhilekoarekin alderatuta, 

kontsumoaren osagai guztiak igo dira prezio arruntetan eta termino zuzenetan; 

automobilgintzarako erregaiaren salmentak % 2,5 egin du gora, zortzi hiruhilekoko ibilbidea 

gorriz geldituz, txikizkako merkataritzak % 6,2 eta elikadurak % 3,2.  

2022ko lehen hiruhilekotik aurrera, Bizkaiko etxebizitzen salerosketak (barne eskariaren 

adierazle garrantzitsua) moteltzen hasi ziren, eta urte horretako urritik abendura urte 

arteko lehen jaitsiera gertatu zen 2020ko azken hiruhilekotik, -% 14,9ko jaitsierarekin. 

2023an joera negatiboak jarraitu zuen eta urte bukaera urte arteko -% 16,6rekin itxi zuen 

urteko lau hiruhilekoetan jaitsierak izan eta gero. 2024an higiezinen eragiketak suspertzen 

hasi ziren (% 17,8ko urte arteko hazkundea ekitaldiaren amaieran), eta joera horrek jarraitu 

egin zuen 2025eko lehen hiruhilekoan, lurraldeko etxebizitza-salmenten % 26,0ko 

aurrerapenarekin. Aurtengo bigarren hiruhilekoan progresioa gelditu egin da, higiezinen 

eragiketetan -% 0,4ko atzerakada txiki batekin, nahiz eta balio absolutuetan eragiketak 

4.000 inguru diren hiruhilekoan. 

EINk eta Eustatek adierazi dute Bizkaiko turismoak emaitza onak izan dituela 2025eko 

bigarren hiruhilekoan. Estatistikako Institutu Nazionalaren OHOren arabera, Bizkaiko 

hotel-establezimenduetan bisitatu eta ostatu hartu zuten bidaiariak % 7,8 igo ziren urte 

batetik bestera 2025eko bigarren hiruhilekoan, urtarriletik martxora bitartean -% 4,6ko 

jaitsiera izan ondoren. Beraz, 2021eko lehen hiruhilekoa negatiboa izan zen. Balio 

absolutuetan, 2024ko aldi berean baino 35.195 pertsona gehiago sartu ziren, eta apiriletik 

ekainera 486.877 bisitari izan ziren, azken hiru hiruhilekoetako kopururik handiena. 

Bigarren hiruhileko honetako gorakada Euskal Autonomia Erkidego osoko % 9,7a baino 

txikiagoa izan da, eta Espainiako ekonomiak izan duen % 3,2a baino handiagoa. 

Sarrerak gehitzearekin batera, gaualdiak % 9,5 igo dira, aurreko hiruhilekoko -% 3,2 

zuzenduz. Gora egin dute atzerritarrek egindako sarrerek (% 11,2) eta, neurri txikiagoan, 

Estatuko turistek egindakoek (% 7,5). 

Eustaten ETHIk EINren antzeko datuak ematen ditu 2025eko bigarren hiruhilekorako, eta 

EINk ez bezala, lehen hiruhilekoan aurrerapenak erregistratu ditu bai sarreretan bai 

gaualdietan. Hala, 2025eko apiriletik ekainera bitartean Bizkaian sartu ziren bidaiarien 

kopurua 502.228ra igo zen, eta urte arteko hazkundea % 12,2koa izan zen.  

Eustaten arabera, gaualdiek ere gora egin dute bigarren hiruhilekoan, urte arteko % 12,8. 

Estatuko turismoak egindakoak handitu ziren, % 8,6, eta atzerriko turismoak egindakoak 

neurri handiagoan, % 16,6. 

Eustaten arabera, Bizkaian batez besteko egonaldia 2025eko bigarren hiruhilekoan 

1,89 egunekoa izan zen, eta 2024ko aldi berean 1,88 egunekoa. 

Bestalde, landa-turismoak % 24,1eko urte arteko hazkundea izan du 2025eko bigarren 

hiruhilekoan; lehenengoan, aldiz, -% 26,5 galdu du. Ostatu-gauek % 12,2 egin dute gora 

lurraldean. Seihileko osoan, nahiz eta lehen hiruhilekoko emaitza txarra izan, ostatu 

horietako sarrerek % 8,3ko gorakada izan dute; ostatu-gauek, berriz, -% 31,8ko jaitsiera 

izan dute urtarriletik martxora bitartean, eta -% 1,4koa izan da ekainera arte.  

Bestalde, apiriletik ekainera bitartean landa-ostatuetako batez besteko egonaldia 

2,34 egunekoa izan da, aurreko hiruhilekoko 2,19 egunak hobetuz. 

Autoen matrikulazioek urte arteko % 28,2ko hazkunde handia izan dute 2025eko apiriletik 

ekainera bitartean, laugarren hiruhilekoa jarraian, eta, gainera, lau hiruhilekoetatik altuena 

izan da. 2024ko hiruhileko berean, matrikulazioak -% 3,0 jaitsi ziren. Bigarren hiruhileko 

honetan urtarrila eta martxoa bitartean baino 1.004 ibilgailu gehiago matrikulatu dira; aldi 

horretan matrikulazioak ere hazi egin dira, baina gutxiago, % 5,2, eta, aldi berean, duela 

urtebete baino 1.056 gehiago. 

Karga-ibilgailuen matrikulazioek gorriz amaitu dute lau hiruhileko jarraian, eta 2025eko 

apiriletik ekainera % 8,6 hazi dira urte batetik bestera. Ekainera arte metatutako zifrek 

% 3,0ko igoera adierazi dute. 

Kanpoko eskaria 

Bizkaiko esportazioak 2025 urtea 2024an itxi ziren bezalaxe hasi dira, eta aldakuntza negatiboak 

izan dituzte. Aurtengo apirila eta ekaina bitartean izandako atzerakadarekin, hiru hiruhileko 

jarraian izan dira urte arteko jaitsierak. Ekainera arte galdu egin dira bai produktu 

energetikoen esportazioak (-% 40,2), bai, askoz neurri txikiagoan, ez-energetikoenak              

(-% 4,8), lehen hiruhilekoan berraktibatzea lortu zutenak. 

Esportazioen portaera txar hori lurraldeko esportazioen helmuga nagusiak, batez ere 

Alemania, Erresuma Batua eta Frantzia, jarduera ekonomikoan jasaten ari diren moteltzeak 

baldintzatzen du, eta horri Estatu Batuetako gobernuak praktikan jarri duen muga-zergen 

politika oldarkorra gehitu behar zaio, nazioarteko merkataritzan ziurgabetasun-giroa sortu 

baitu, aurreikusi ezin daitekeen ondorioa duena. 

Industria, Merkataritza eta Turismo Ministerioaren Merkataritzako Estatu Idazkaritzaren 

(SEC) datuen arabera, urte hasiera txarra izan da, esportazioek urte arteko beherakada 

handia izan baitute apirila eta ekaina bitartean, hiru hiruhileko gorriz kateatuta. Jaitsiera 

indartsuagoa izan da produktu energetikoen salmenten artean; eta ez-energetikoen artean, 

berriz, lehen hiruhilekoan positiboan irautea lortu bazuten ere, aldakuntza negatiboetan 

sartu ziren udaberriko hilabeteetan. 

Jarduera ekonomikoaren moteltze testuinguru orokor baten barruan, Bizkaiko 

esportazioak -% 14,9 jaitsi ziren 2025eko bigarren hiruhilekoan (2024ko aldi berean % 13,6 

hazi ziren), urteko lehen hiruhilekoan izandako -% 6,6ko jaitsiera areagotuz (duela 

urtebeteko urtarriletik martxora -% 15,7 galdu zuten). Balio absolutuetan, Bizkaiko 

ondasunen esportazioak 2.845,1 milioi euro izan dira apirila eta ekaina bitartean, 2024ko 

aldi berean kontabilizatutako 3.345,1 milioietatik urrun. 

Arabak (% 7,8) eta Gipuzkoak (% 3,6) aurtengo bigarren hiruhilekoan egindako 

esportazioen erregistro positiboak ez dira nahikoak izan Bizkaiko kanporako salmenten 

datu txarra konpentsatzeko, EAEko guztizkoa % -2,7 jaitsi baita aldi horretan. 

Aurtengo bigarren hiruhilekoko energia-salmentek -% 33,9 egin dute behera urte batetik 

bestera, eta datu txarra bada ere, jaitsiera aurreko aldian izandakoa baino txikiagoa da, 

orduan -% 47,7koa izan baitzen. Hain zuzen ere, 2024ko bigarren hiruhilekoan Bizkaiko 

esportazio energetikoek gora egin zuten, % 116,4raino, eta ekitaldi horretako azken 

hiruhilekoan sartu ziren aldakuntza negatiboak. 

Helmugei dagokienez, bigarren hiruhilekoan munduko gainerako lekuetarako guztizko 

esportazioak -% 19,2 jaitsi dira, erkidego barruko entregak -% 12,2 baino gehiago.  

Produktuen partida handien artean, soilik elikagaienak, esportazio guztien % 9,0, emaitza 

positiboa izan du 2025eko bigarren hiruhilekoan, eta kanporako salmentak % 13,2 gehitu 

dira urte batetik bestera. Gainerako produktuek aldaketa negatiboak izan dituzte. Horrela, 

pisu handieneko bi partidek (guztizkoaren ia % 60,0), erdimanufakturek (kuotaren % 30,9) 

eta ekipamenduko ondasunek (guztizkoaren % 28,3), urte arteko beherakada izan zuten,       

-% 3,2koa eta -% 16,5ekoa, hurrenez hurren. Produktu energetikoen esportazioek 

jasandako atzerakadarekin batera, nabarmentzekoa da, halaber, automobilgintzarekin 

lotutakoen kanporako salmenten jaitsiera, -% 7,8 (salmenta guztien % 12,0). 

2025eko bigarren hiruhilekoan, ohi bezala, Frantzia da Bizkaiko esportazioen helmuga 

nagusia, % 15,2ko kuotarekin. Ondoren Alemania dator, esportazio guztien % 11,9rekin, 

Erresuma Batuaren (% 7,9) eta Belgikaren (% 7,7) aurretik.  Urrunago daude Estatu Batuak 

(% 6,7), Herbehereak (% 6,6) eta Italia (% 5,9). Zazpi herrialde horiek Bizkaiko esportazioen 

% 61,9 osatzen dute. 

Ziurgabetasun-testuinguru orokortuak nazioarteko merkataritzan kalte handiak eragin 

ditu, baina xede nagusi guztietarako esportazioek urte arteko jaitsiera handiak izan dituzte 

2024ko bigarren hiruhilekoaren aldean. Aipatzekoak dira Frantziara (-% 13,5), Alemaniara 

(-% 7,6), Erresuma Batura (-% 42,1) eta Belgikara (-% 2,5) egindako salmentak. 

Esportazioek jarraitutako ibilbidearekin bat etorriz, Bizkaiko inportazioek, 2025eko 

urtarriletik martxora -% 3,8 jaitsi ondoren, joera negatiboari eutsi diote bigarren 

hiruhilekoan, eta -% 17,8 galdu dute. Gipuzkoan ere inportazioek behera egin dute apiriletik 

ekainera, -% 2,2, eta Araban, berriz, lau hiruhilekoz jarraian egin dute gora, urte arteko 

% 12,0 erregistratuz. 

Apirila eta ekaina bitartean, Europar Batasunaren barruan egindako erosketek -% 5,0 egin 

dute behera, aurreko ekitaldiko aldi berean izandakoek baino gutxiago (-% 8,8), eta 

munduko gainerako herrialdeetan egindako erosketek, berriz, -% 23,2 egin dute behera. 

Partida handien artean, 2025eko bigarren hiruhilekoan, ekipamenduko ondasunek 

(inportazio guztien % 17,0) lortu dute urte arteko aurrerapena, % 4,2koa. Beste igoera 

aipagarri bat elikagaiena da, urte arteko % 18,2 igo baitira, inportazio guztien % 8,1. Aitzitik, 

produktu energetikoek (guztizkoaren % 36,3) eta erdi-manufakturek (kuotaren % 26,6) 

behera egin dute: -% 37,3 eta -% 11,7, hurrenez hurren. 

Inportazioen jatorriaren arabera, soilik energetikoak kontuan hartuz gero, 2025eko 

bigarren hiruhilekoan jatorrizko herrialde nagusia Estatu Batuak izan ziren (% 21,2), 

ondoren Kuwait eta Brasil (% 17,5 bakoitza), Mexiko (9,7%), Erresuma Batua (% 9,4), Libia 

(% 6,3) eta Saudi Arabia (% 3,9). Errusiak, aurreko urteetan produktu energetikoen 

hornitzaile nagusia izan zenak, % 3,4 baino ez du hornitzen orain, Ukrainaren inbasioaren 

ondorioz hartutako neurrien ondorioz.  

Produktu energetikoak kontuan hartu gabe, lurraldeko lau hornitzaile nagusiak Alemania 

(% 10,9), Txina eta Irlanda (% 9,3 bakoitza) eta Frantzia (% 8,0) izango lirateke. 

Apiriletik ekainera Bizkaiko merkataritza negatiboan mantendu da lurraldeko ekonomian 

ohikoa den moduan, 2020ko azken hiruhilekoan eta 2021eko lehenengoan salbu.  

Merkataritza-defizita 660,9 milioi eurora jaitsi da, aurreko hiruhilekoan baino 

378,7 milioi euro gutxiago. Izan ere, inportazioak (esportazioak baino handiagoak) azken 

horiek baino gehiago jaitsi dira aldi horretan.  

Lan-merkatua 

Bizkaiko lan-merkatuak bere dinamismo handiagatik nabarmentzen jarraitzen du, eta jarduera 

ekonomikoaren inguruko ziurgabetasuna gorabehera, enpleguak nabarmen hazten jarraitzen du 

lurraldean. 

Eustaten HKEren arabera, Bizkaiko ekonomian lanaldi osoko lanpostu baliokideak 500.789 

izan dira 2025eko bigarren hiruhilekoan, hau da, urteko lehen hiruhilekoan baino 

1.955 enplegu gehiago eta hiruhileko arteko % 0,4ko aurrerapena. 

2024ko bigarren hiruhilekoarekin alderatuta, Bizkaiko ekonomiak 8.038 enplegu 

berreskuratu ditu urtebetean, urte arteko % 1,6ko igoerarekin. 

EINek eta Eustatek argitaratutako inkestek bat egiten dute Bizkaiko enplegurako datu onak 

aipatzen dituztenean, bai urte arteko datuei dagokienez, bai aurtengo apiriletik ekainera 

bitarteko hiruhilekoei dagokienez. Ildo horretan, bi inkesten arabera, okupazioak gora egin 

du eta langabezian dauden pertsonen kopuruak behera egin du.  

BJAren (Eustat) arabera, Bizkaian apiriletik ekainera bitartean biztanleria aktiboa -% 0,2 

jaitsi da 2024ko aldi beraren aldean, eta % 0,4 igo da aurreko hiruhilekoaren aldean. Era 

berean, biztanleria landuna urte arteko % 2,0 hazi da. Aurrekoaren ondorioz, langabeen 

kopurua nabarmen jaitsi da (-% 23,2) 2024ko bigarren hiruhilekoaren aldean 

(11.300 langabe gutxiago). Hiruhilekoei dagokienez ere, pertsona gutxiago daude 

langabezian, -% 15,4 urtarril-martxoen aldean (6.800 gutxiago). 

Horrela, bigarren hiruhilekoan langabezia-tasa % 6,7koa da Bizkaian, eta 1,3 puntu jaitsi da 

aurreko hiruhilekoaren aldean (% 8,0). Tasa hori EAEko batez bestekoa (% 5,7) baino puntu 

bat gorago dago. 

Generoaren arabera, eta aurreko hiruhilekoarekin alderatuta, enpleguak hobera egin du bai 

gizonen artean (langabeen kopurua -% 15,4 jaitsi da), bai emakumeen artean (langabeen 

kopurua -% 16,2 jaitsi da). Gizonezkoen langabezia-tasa 1,3 puntu jaitsi da, % 8,0tik % 6,7ra, 

hain zuzen ere emakumeen kasuan izandako zuzenketa bera. 

Estatistikako Institutu Nazionalaren Biztanleria Aktiboaren Inkestak, biztanleria aktiboaren 

bilakaerari dagokionez, eta urte arteko datuei dagokienez, bat egiten du Eustatekin,                 

-% 1,0ko jaitsiera adierazten baitu, eta hiruhilekoei dagokienez, aldiz, desberdina da,                

-% 1,2ko jaitsiera ere adierazten baitu. Okupazioaren kasuan, bai dator bat BJArekin, 

aurrerapenak izan baitira bai 2024ko bigarren hiruhilekoarekin alderatuta (% 1,0), bai 

aurtengo lehen hiruhilekoarekin alderatuta (% 0,6). Datu horiekin, langabeen kopurua            

-% 20,9 jaitsiko dela kalkulatu du, 2024ko apiril-ekainen aldean, eta -% 19,2, aurreko 

hiruhilekoaren aldean. 

Langabezia-tasa % 7,1ekoa da, BJAn kalkulatutakoa baino lau hamarren gehiago, eta bat 

dator EAEko batez bestekoarekin.  

Gizarte Segurantzak 2025eko bigarren hiruhilekoaren inguruan emandako datuek diote 

afiliazioek berreskuratzen jarraitzen dutela, baina jarduera ekonomikoa orokorrean 

sufritzen ari den moteltzeak eragin egiten diela baita ere. 

Hiruhilekoen arabera, 2025eko apiriletik ekainera bitartean, afiliazio-kopurua % 1,3 hazi da 

urte batetik bestera: 517.168 afiliatu daude lurralde horretan, duela urtebete baino 

6.749 gehiago eta aurreko hiruhilekoan baino 4.605 gehiago. Igoera hori % 0,9koa izan da, 

eta aurreko hiruhilekoko -% 0,2 zuzendu du, ohikoa den urte hasierako lehen 

hiruhilekoetan, Gabonetako kanpainarekin lotutako kontratuak amaitzen direlako.  

Gainera, Gizarte Segurantzako afiliazioak, 2025eko ekainean jasotako urteko batez besteko 

balio metatuetan, 514.865 pertsonakoak izan ziren, hau da, 2024ko aldi berean baino % 1,3 

gehiago. Duela urtebete baino 6.580 afiliazio gehiago daude. 

Iraileko azken datuek abuztuko datuak hobetu dituzte. Izan ere, hilabete hori txarra izan ohi 

da lurraldeko enplegurako, eta aurreko hilabetearekin alderatuta % 1,1eko igoera izan dela 

adierazten dute (5.725 afiliazio gehiago), eta % 1,3koa 2024ko irailarekin alderatuta 

(6.341 afiliazio gehiago). 

Estatuko Enplegu Zerbitzu Publikoak (SEPE) datu onak eman ditu 2025eko bigarren 

hiruhilekorako. Aurtengo apiriletik ekainera 59.000 pertsona daude enplegu-bulegoetan 

izena emanda, duela urtebete baino 1.700 gutxiago (urtetik urtera -% 2,8) eta aurreko 

hiruhilekoan baino 2.400 gutxiago (-% 3,8). 2008ko azken hiruhilekotik erregistratutako 

langabeen kopururik txikiena da, urte horretan 52.100 pertsona inskribatu baitziren. 

Langabeen arteko urte arteko jaitsiera Euskal Autonomia Erkidego osoan ikusitakoa baino 

handiagoa da (-% 2,3), eta Estatuan, berriz, -% 5,9 jaitsi da.  

Sektoreka, 2025eko bigarren hiruhilekoan, erregistratutako langabeziak behera egin du 

guztietan, intentsitate desberdinarekin; eraikuntzan -% 9,1 jaitsi da, industrian -% 3,5, 

zerbitzuetan -% 2,6 eta lehen sektorean, lurraldeko enpleguan garrantzi erlatibo txikia 

dutenak, -% 2,0. Era berean, ondoz ondoko sei hiruhilekoko goranzko ibilbide 

negatiboarekin apurtuz, langabeziak behera egin du aurreko enplegurik gabe inskribatutako 

pertsonen artean (-% 0,3). 

Erregistratutako azken datuen arabera, irailean eta abuztuarekin alderatuta, langabeziak 

behera egin du berriz ere Bizkaian (-% 1,8), uztaileko eta abuztuko epeen ondoren. Izan ere, 

hilabete horiek txarrak izan ohi dira lurraldeko enplegurako, eta langabeen kopuruak hil 

arteko % 1,9 eta % 3,4 egin du gora, hurrenez hurren. 

Ekonomiaren finantzaketa eta sozietateen demografía 

 

Espainiako Bankuaren azken Aldizkari Ekonomikoak (BdE) jakinarazi du Europako Banku 

Zentralak (EBZ) ez dituela interes-tasa ofizialak aldatu irailean. Gordailu-erraztasunaren 

tasa (kreditu-erakundeek egun batean banku zentralean gordailuengatik jasotzen duten 

interesa) EBZko Gobernu Kontseiluak diru-politikaren orientazioa ezartzeko erabiltzen 

duen tresna da, eta ekainetik % 2,0an mantendu da. Erabaki hori inflazio-perspektiben, 

azpiko inflazioaren dinamikaren eta moneta-politikaren transmisioaren intentsitatearen 

ebaluazio eguneratuan oinarritu da (prozesu horren bidez, moneta-politikako erabakiek 

ekonomian, oro har, eta prezioen mailan, bereziki, eragiten dute). 

 

Iraileko bileran, Gobernu Kontseiluak nabarmendu zuen euroaren eremuko inflazioa 

% 2,0ko helburuaren inguruan kokatu dela epe ertainera, eta azpiko inflazio-adierazleek 

koherenteak izaten jarraitu dutela helburu horrekin. Gainera, adituek egindako inflazio-

aurreikuspen berriak ez dira ia aldatu, eta epe ertainean lortu nahi zen % 2,0ko mailari eutsi 

zaio. Hala ere, BdEk dioenez, inflazio-egoerak ohi baino zalantzazkoagoa izaten jarraitzen 

du, merkataritza-politikaren ingurune global oraindik aldakorra dela eta. 

Diru-politikaren transmisioari dagokionez, interes-tasen aurreko jaitsierek euroaren 

eremuko enpresen finantzaketa-kostuak murrizten jarraitu zuten, maileguen kasuan 

uztailean % 3,5era arte. Hipoteka berrien kasuan, % 3,3an mantendu ziren.  

Mailegu berrien kostuak murrizten jarraitu du azken hilabeteetan, baina aurreko 

hilabeteetan baino apalago. 

Familiei emandako kredituen kostuak zertxobait behera egin zuen apirila eta uztaila 

bitartean, % 2,7ra eta % 5,8ra arte etxebizitza erosteko eta kontsumorako eta beste 

helburu batzuetarako maileguetan, hurrenez hurren. Mailegu bizien batez besteko kostuak 

ere behera egiten jarraitu zuen, euroaren eremuan ez bezala. 

Apirila eta uztaila bitartean, enpresei emandako mailegu berrien kostua oinarrizko 25 puntu 

inguru murriztu zen, eta % 3,2an kokatu zen milioi bat eurorainoko zenbatekoetan, eta 

% 3,3an zenbateko handienekoetan. Murrizketa hori, tasa aldakorreko maileguekin batera, 

saldo biziaren kostuaren jaitsieran islatzen jarraitu zen, euroaren area osoan ere ikusitako 

joera. 

Etxeetako finantzaketak aurreko hilabeteetako erritmo bertsuan hazten jarraitu zuen, eta 

enpresek jasotakoak, berriz, gora egin zuen. 

Testuinguru horretan, familiei emandako mailegu biziek aurreko hilabeteetako erritmoaren 

antzera hazten jarraitu zuten (% 4,4, uztailean urtekako terminoetan), kontsumorako 

kredituaren eta etxebizitza erostera bideratutako kredituaren indarraldian oinarrituta. 

Enpresen kasuan, banku-kredituaren eta kanpoko maileguen hazkundeak konpentsatu 

baino gehiago konpentsatu zuen errenta finkoko baloreen jaulkipenaren beherakada, eta 

horrek jasotako finantzaketa osoaren gorakada ekarri zuen, uztailean hiruhilekoen arteko 

% 4,4ko hazkunde-tasarekin. 

Interesengatiko ordainketen jaitsierak etxeetako eta enpresetako finantza-kargaren ratioa 

murriztea ekarri zuen urteko lehen hilabeteetan. 

Bizkaiaren kasuan, finantza-erakundeek 2025eko ekainaren azken egunera arte emandako 

kreditu biziak (eskuragarri dagoen azken datu metatua) urte arteko % 1,9 hazi ziren 

Bizkaian, eta -% 2,0 jaitsi ziren 2024ko aldi berean. Era berean, Estatuan eta EAE osoan 

gora egin dute, kredituan, hurrenez hurren, % 2,0ko eta % 1,0ko aurrerapenekin. 

Urtean behin, Bizkaian 2025eko ekainean emandako kredituak % 0,7 hazi dira, baina 

2024ko aldi berean -% 4,0ko jaitsiera jasan dute. Emaitza horren arrazoia da iazko azken bi 

hiruhilekoetako jaitsierak (-% 0,6 eta -% 0,2, hurrenez hurren) konpentsatu egin direla 

aurtengo lehen bi hiruhilekoetan kredituek izan duten aurrerapen garrantzitsuarekin, 

% 1,5eko eta % 2,3ko aurrerapenekin, hurrenez hurren. 

Espero da aurrezki-tasa handiak erregistratzen jarraitzea (batez besteko historikoaren 

gainetik), datozen hiruhilekoetan kontsumo pribatua moteltzen lagunduko luketenak. 

Gordailuek ibilbide ona izan zuten 2024an, urte amaieran % 2,3ko urte arteko aurrerapena 

izan baitzuten, 2023an -% 4,1ekoa izan ondoren eta 2025eko lehen hiruhilekora arte luzatu 

zena (% 2,9ko aurrerapena), eta aurtengo bigarren hiruhilekoan eten zen. Hala, 2025eko 

apirila eta ekaina bitartean, gordailuak -% 0,8 jaitsi ziren. 

Bizkaiko etxebizitzen merkatuak, 2025eko lehen hilabeteetan, salerosketa-eragiketen 

hazkunde-dinamikaren egonkortasunerako eta finkapenerako joera erakusten du. Joera 

hori 2024ko bigarren hiruhilekotik aurrera hasi zen ikusten, sei hiruhilekoko ibilbidea hautsi 

baitzuen jarraian, eta urte arteko jaitsierak izan zituen. Interes-tasen murrizketak hipoteken 

kostua merkatu du, kreditua eskuratzea erraztuz eta eskaria bultzatuz. 

Ondorioz, hipotekek gora egin dute, bai sinatzen den kopuruari dagokionez, bai hipoteken 

zenbatekoari dagokionez. Hala, 2025eko apiriletik ekainera bitartean, Bizkaiko hipotekek 

% 40,8ko urte arteko hazkundea izan dute, eta duela urtebete baino 1.176 gehiago sinatu 

dira. Eragiketetan esleitutako zenbatekoa ere hazi egin da, urte arteko % 22,4 

(126 milioi euro gehiago). 

Merkataritza-sozietateak eratzeari dagokionez, Bizkaian, 2025eko bigarren hiruhilekoan, 

563 enpresa sortu ziren, aurrekoan baino 2 gehiago eta duela urtebete baino 87 gehiago, 

hau da, urte arteko % 18,3ko igoera. Horrela, aurreko hiruhilekoaren ondoren, sortutako 

enpresen kopuruak gora egin du berriro, sozietateen sorrerak urtetik urtera -% 1,2 egin 

baitzuen behera. Era berean, harpidetutako kapitala % 198,5 igo da (aurreko aldian % 47,7 

hazi zen), eta urte batean 8,9 milioi eurotik 26,7 milioi eurora igaro da. 

Bestalde, 2025eko apiriletik ekainera kapitala handitu zuten sozietateen kopurua % 51,9 

igo zen, eta handitze-eragiketa horietan harpidetutako kapitala % 148,4 igo zen.  

Azkenik, aldi horretan desegin ziren sozietateen kopurua urte arteko % 11,7 hazi zen, eta 

duela urtebete baino 19 gehiago desagertu ziren. 2021aren amaieratik, zifra horrek 

portaera erratikoa izan du, eta hiruhilekotik hiruhilekora urte arteko hazkundeak eta 

jaitsierak txandakatu dira. 

 

 

Prezioen deflatorea eta KPI  

Bizkaiko KPIren urte arteko aldakuntza tasa % 2,7koa izan zen abuztuan, uztailean baino bi 

hamarren gutxiago. Urtarrilean prezioek markatzen duten urteko maximotik (% 3,4), 

indizeak behera eta gora egin du etengabe, eta nolabaiteko egonkortasuna mantendu da 

(% 2,7 inguru). Horrek, enplegua hobetzearekin eta erosteko ahalmena 

berreskuratzearekin batera, familien konfiantza indartzen lagunduko luke, kontsumorako 

prestasun handiagoa eraginez. 

Abuztuan etxebizitza (% 5,3) eta edari alkoholdunak eta tabakoa (% 4,5) izan dira gehien 

hazi diren osagaiak, baina uztailean baino gutxiago, zortzi eta hiru hamarren, hurrenez 

hurren. Bestalde, garraioek gora egin dute bi hilabetez jada, % 0,4 uztailean eta % 1,3 

abuztuan, otsailaz geroztik beherakadak izan ondoren. 

Prezioen igoeraren dezelerazioan ere lagundu du elikagaien prezioen igoerarik txikienak, 

% 2,9, uztailean baino zortzi hamarren gutxiago. 

Epe laburreko aurreikuspenak 

Bizkaiko ekonomia, urteko bigarren hiruhilekoan, urtarriletik martxora bitartean baino 

hamarren bat gehiago hazi da urte artean, % 2,2ra iritsita, eta EAE osoan izandako 

hazkundea berdindu du. Horrela, lurraldeak hazkunde-bide egonkor bat mantentzen du 

ziurgabetasun handiko testuinguru batean eta, aldi berean, enplegu-zifra onetan oinarritzen 

da. 

Estatu Batuetako gobernuak muga-zergen politika gogortu egingo duela iragarri izanak, 

gatazka geopolitiko iraunkorrek eta Bizkaiko ekoizpenaren hartzaile nagusiak diren 

inguruko ekonomiek jasandako moteltzeak sortutako ziurgabetasuna gorabehera, 

lurraldeko ekonomiak egonkortasun handia erakutsi du ekitaldi honen lehen erdian, urte 

arteko % 2,1eko eta % 2,2ko aurrerapenekin lehen bi hiruhilekoetan.  

Bizkaiko enpresek aurre egin beharreko arriskuen artean daude lehengaien eta energiaren 

prezioa, soldata-kostuak, profil kualifikatuen kontratazioa eta alderdi politiko eta sozialei 

lotutako ziurgabetasuna. 

Industria sektoreak funtsezkoa izaten jarraituko du Bizkaiko jardueraren martxa egokirako, 

sektore oso dibertsifikatua baita eta enpleguan garrantzi handia baitu; hala ere, aurreko 

ekitaldietan Europako ekonomia nagusien motelaldiaren ondorioz zegoen arazoari Donald 

Trumpen gobernuak abian jarritako muga-zergen politikaren gogortzea gehitu behar zaio, 

lurraldeko esportazioetan eragin handia izan dezakeena. Zerbitzuei dagokienez, 

turismoarekin lotutako azpisektoreak modu irmoan egiten du aurrera, nahiz eta oraindik 

oso urrun dagoen Estatuko beste lurralde batzuetako erregistroetatik. 

2025erako BPGren % 2,2ko aurrerapena aurreikusten da EAEn, hau da, hiru hamarren 

jaitsiko da 2024an kontabilizatutako igoeraren aldean (% 2,5eko igoera). Bizkaiko BPGren 

hazkundeak ez luke oso urrun egon behar EAE osorako zenbatetsitakotik, kontuan hartzen 

badugu lurraldeko ekonomia EAEko ekonomia osoaren % 50 baino zertxobait gehiago dela. 

Urtetik urterako ald%

Iturria

2024 2025 2024 2025 2024 2025

BPG BOLUMINA Eustat/INE II Hiruhilekoa 3,3 2,1 2,9 2,1 3,3 3,1

BPG NOMINALA Eustat/INE II Hiruhilekoa 6,5 4,6 6,3 4,6 6,4 5,4

EKOIZPENA

-I.E.I. Orokorra zuzenduta Eustat/INE Urt.-ekaina 0,0 -1,4 -0,7 -1,5 0,5 0,4

-Landunak Guztira INE II Hiruhilekoa 2,7 1,2 1,7 -0,6 2,5 2,6

-Landunak Guztira Eustat II Hiruhilekoa 1,3 1,6 2,0 1,3 -- --

-Gizarte Segurantzako Afiliatuak G. Segurantza Urt.-ekaina 1,8 1,3 1,8 1,0 2,5 2,3

INDUSTRIA

-I.E.I. Ateratze Industriak zuzenduta Eustat/INE Urt.-ekaina -23,4 0,7 13,6 -2,8 -5,8 4,5

-I.E.I. Beste Manufakturak zuzenduta Eustat/INE Urt.-ekaina 0,9 -2,5 -0,4 -1,8 1,4 0,1

-I.E.I. E.Elek., Gasa eta Ura zuzenduta Eustat/INE Urt.-ekaina -4,9 4,3 -3,1 1,8 -2,9 4,5

-Landunak Industrian INE II Hiruhilekoa -6,0 10,8 -2,5 -3,0 3,0 3,6

-Landunak Industrian Eustat II Hiruhilekoa 6,8 2,4 2,9 0,8 -- --

-E. Elek. kontsumoa Industrian Iberdrola Urt.-ekaina 9,8 -5,7 3,5 -3,6 -- --

-E. Elek. kontsumoa Ind. Sid. Gabe Iberdrola Urt.-ekaina 12,9 -8,8 4,3 -7,0 -- --

ERAIKINTZA

-Landunak Eraikintza INE I Hiruhilekoa -9,0 5,3 -12,2 2,8 5,7 3,7

-Landunak Eraikintza Eustat I Hiruhilekoa -0,3 1,6 -5,6 8,1 -- --

-En. Elek. kontsumoa Eraikintzan Iberdrola Urt.-ekaina -6,1 7,0 -6,1 1,2 -- --

ZERBITZUEN SEKTOREA

-Bidaiarien Mugimendua INE Urt.-ekaina 4,3 2,6 6,4 5,3 5,7 0,8

-Bidaiarien Mugimendua Eustat Urt.-ekaina 1,9 8,8 4,7 4,6 -- --

-Gauak INE Urt.-ekaina 4,1 4,2 6,3 8,2 7,2 0,4

-Gauak Eustat Urt.-ekaina 0,6 9,0 5,3 5,4 -- --

-Landunak Zerbitzuetan INE II Hiruhilekoa 5,8 -0,4 4,0 0,1 2,3 2,4

-Landunak Zerbitzuetan Eustat II Hiruhilekoa 0,4 1,8 2,6 0,9 -- --

-En. Elek. kontsumoa Zerbitzuetan Iberdrola Urt.-ekaina -17,9 -12,4 -18,4 -13,0 -- --

LAN MERKATUA

-Langabezia Tasa ** INE II Hiruhilekoa 8,9 7,1 8,1 7,1 11,3 10,3

-Langabezia Tasa ** Eustat II Hiruhilekoa 8,8 6,7 7,5 5,7 -- --

-Erregistratutako Langabezia SEPE Urt.-ekaina 0,7 -2,5 0,1 -2,2 -4,8 -5,9 

-Erregistratutako Kolokazioak SEPE Urt.-ekaina 2,0 2,6 -63,1 4,3 1,1 3,7

BARRU ESKARIA

-I.E.I. Kontsumo Ondasunak zuzenduta Eustat/INE Urt.-ekaina -- -- -0,2 0,8 2,8 0,2

-Turismo-ibilgailuen matrikulazioa D.G. Tráfico Urt.-ekaina 0,2 16,9 1,5 18,7 7,4 18,4

-E. Elek. kontsumoa Etxeetan Iberdrola Urt.-ekaina 2,2 0,3 2,2 0,6 -- --

-I.E.I. Ekipamendu Ondasunak zuzend. Eustat/INE Urt.-ekaina -- -- -0,4 -1,1 0,4 -0,4 

-Zama-ibilgailuen matrikulazioa D.G. Tráfico Urt.-ekaina -1,9 3,0 7,9 1,3 13,7 8,4

KANPOKO ESKARIA

Esportazioak Guztira S.E.Comercio Urt.-ekaina -2,1 -11,1 -7,4 -0,7 -2,4 1,0

-Esp. ez energetikoak S.E.Comercio Urt.-ekaina -8,4 -4,8 -9,8 2,3 -2,2 2,6

-Esp. E.E. Europar Batasuna S.E.Comercio Urt.-ekaina -14,7 -2,2 -11,5 1,2 -3,2 0,9

-Esp. E.E. munduko gainer. S.E.Comercio Urt.-ekaina 3,3 -8,7 -6,8 4,0 -0,3 5,5

Inportazioak Guztira S.E.Comercio Urt.-ekaina -0,8 -11,1 -2,7 -1,6 -2,5 5,4

-Inp. ez energetikoak S.E.Comercio Urt.-ekaina -10,0 1,6 -7,4 7,6 -1,9 7,4

-Inp. E.E. Europar Batasuna S.E.Comercio Urt.-ekaina -6,2 -5,3 -4,9 4,5 -1,5 4,9

-Inp. E.E. munduko gainerakoak S.E.Comercio Urt.-ekaina -14,3 10,1 -11,9 13,4 -2,5 10,3

PREZIO ETA SOLDATAK

-KPI INE Urt.-ekaina 3,5 2,8 3,4 2,9 3,3 2,4

-PIIA INE Urt.-ekaina -- -- -5,3 1,1 -5,9 2,7

-Itundutako soldata-igoera Mº de Empleo Urt.-ekaina 3,4 5,7 3,5 4,3 3,0 3,4

EKONOMIAREN FINANTZAKETA

-Kredituak S. Egoiliarretan BdE II Hiruhilekoa -2,0 1,9 -3,4 1,0 -2,0 2,0

-Gordailuak S. Egoiliarretan BdE II Hiruhilekoa 0,9 1,0 1,0 0,4 4,1 4,8

* Tasa da, ez aldakuntza

Bizkaia Euskadi

Ekonomiaren Abagunearen Adierazkarien Laburpena

Epealdia

Espainia

Bizkaiko Abagune Ekonomikoaren Laburpen Grafikoa 

ABAGUNE FISKALA     

Irailaren 15ean, Espainiako Bankuak Espainiako enpresei izan duten jardueraren bilakaeraren 

harira egiten dien inkesta (EBAE) argitaratu zuen 2025eko hirugarren hiruhilekorako.  

Inkestaren ideia nagusietako bat da enpresek hautematen dutela urtaroen araberako 

bereizketarik gabeko fakturazioa handitu egin dela aurtengo uztaila eta iraila bitartean, 

lehen seihilekoan bilakaera ahulagoa izan ondoren. 2024ko hirugarren hiruhilekoarekin 

alderatuta, fakturazioa handitu egin dela adierazi duten enpresen kopurua txikiagoa da. 

Zehazki, inkestatutako enpresen % 28,4ren salmentak handitu dira aldi horretan, hau da, 

2024ko hiruhileko berean baino ehuneko 3 puntu gehiago. Era berean, fakturazioa murriztu 

zaien enpresen ehunekoa % 26,0ra jaitsi da, duela urtebete baino 3,4 puntu gutxiago. 

Gainera, urteko laugarren hiruhilekorako inkestatuen aurreikuspenak baikorrak dira, 

enpresa-fakturazioa gehiago suspertuko dela adierazten baitute. 

Jarduera-adarren arabera, fakturazioan espero den bilakaera heterogeneoa da. Hiruhileko 

honetan salmenten hazkunde handienak izan dituzten sektoreen artean garraioa, 

ostalaritza eta jarduera profesionalak nabarmentzen dira. Aitzitik, nekazaritzak eta 

merkataritzak kontrako inpresioa dute. 

Enpleguari dagokionez, inkestatutako enpresek adierazi dute okupazioak gora egin duela 

aurreko hiruhilekoaren aldean, eta iazko hiruhileko berean, berriz, behera egin zuen. 

Enplegu-maila igo dela adierazten duten sozietateen proportzioa % 20,6koa da, 2024ko 

uztailetik irailera bitartean baino 4,5 puntu handiagoa. 2025eko laugarren hiruhilekorako, 

aurreikuspenen arabera, okupazioa egonkortu egingo da. Fakturazioan ikusitako sektoreko 

ereduaren ildotik, nabarmendu behar da garraio-zerbitzuetan, jarduera profesionaletan eta 

aisialdian enpleguak hobera egiten jarraituko lukeela, eta nekazaritzan eta administrazio-

jardueretan, berriz, atzera egingo lukeela. 

Enpresen inbertsio-erabakien abaguneko bilakaerari dagokionez, emaitzek erakusten dute, 

maila agregatuan, inbertsio-jarduerak bilakaera positiboa izan duela hirugarren 

hiruhilekoan, nahiz eta aurreko hiruhilekoan zertxobait dinamikoagoa izan; hala, sei 

hiruhilekotan jarraian egin du aurrera. Hiruhileko honetako inbertsioaren dinamismoa 

industriaren adarretan pilatuko litzateke. Laugarren hiruhilekoari begira, inbertsioak gora 

egingo duela aurreikusi  dute enpresek, industria-sektoreak ere bultzatuta, baina gainerako 

sektoreetan positiboa izaten jarraituko du. 

Bitarteko kontsumoen kostuen bilakaerari dagokionez, inkestaren emaitzek adierazten 

dute inflazio-presioak egonkortu egin direla aurreko hiruhilekoaren aldean. Hala, 

hirugarren hiruhilekoan bitarteko kontsumoen prezioetan igoera gehigarria izan dutela 

dioten enpresen proportzioa % 47,9koa da, duela hiru hilabeteko ehuneko bera. Sektoreka, 

industriaren tarteko kostuen bilakaeran apaltze txiki bat ikusten da, zerbitzuen kostuen 

egonkortasunaren aldean. Laugarren hiruhilekoari begira, inkestatutako sozietateek 

hiruhileko honetakoak baino kostu-presio handixeagoak aurreikusi dituzte. 

Salmenta-prezioen aldaketan ere egonkortzea sumatzen da. Industriaren kasuan, kostuekin 

bezala, azken prezioen igoera moteldu egingo zen hirugarren hiruhilekoan. Laugarren 

hiruhilekorako aurreikuspenen arabera, prezioak apur bat apalduko dira. 

Jardueran eragina duten faktoreen artean, hiruhilekoan egonkortasun handia dago 

inkestatutako enpresetan duten eragin erlatiboari dagokionez. Eskulanaren 

eskuragarritasunari lotutako zailtasunek gorakada txiki bat izan dute. Zehazki, enpresen     

% 45,6k sumatu dute eskulanaren eskasia, aurreko hiruhilekoan baino ia 3 puntu gehiago. 

Jarduera sektoreen arabera, arazoak bereziki nabarmenak dira ostalaritzan, nekazaritzan 

eta eraikuntzan; izan ere, enpresen % 60,0k, % 57,0k eta % 56,0k adierazi dute arazoak 

dituztela, hurrenez hurren. Alde horiek hurrengo hiruhilekorako aurreikusitako 

inbertsioaren bilakaera azal lezakete sektore-ikuspegitik; izan ere, eskulanaren arazoen 

eragina handiena atzematen zaien adarrak bat etorri ohi dira inbertsiorako aurreikuspen 

txarrenak egiten dituztenekin. Beste faktore batzuei dagokienez, energia-kostuen eraginak 

atzera egin du bigarren hiruhilekoz jarraian. Ekoizpen-adarren arabera, eragin kaltegarria  

% 65,0tik gorakoa da garraioan eta ostalaritzan. Sektoreen arteko heterogenotasun hori 

garrantzitsua da prezioen aurreikuspenen arteko aldeak ulertzeko; izan ere, energia-

kostuen eragin handiena duten adarrak bat etorri ohi dira salmenta-prezioen igoerarik 

handienak espero dituztenekin, urtebeteko epean. 

Era berean, ziurgabetasunak politika ekonomikoan duen eragina murriztu egin da. Hala ere, 

erasandako konpainiak % 49,4 dira, eta, beraz, jardueraren faktore baldintzatzaile nagusia 

izaten jarraitzen du. Faktore horren eragina nabarmenagoa da garraioaren eta industriaren 

adarretan (% 64,0 eta % 60,0, hurrenez hurren); zerbitzuen beste adar batzuetan, aldiz, 

eragindako konpainien ehunekoa txikiagoa da. Azkenik, finantza-faktoreen eraginak 

beheranzko joera erakusten jarraitzen du. 

Argitaratutako azken datuen arabera, urtarrila-abuztua aldiko Estatuaren zerga-bilketa, 

lurralde-administrazioei egotz dakiekeen partaidetza barne, 209.851 milioikoa da, eta          

% 10,8ko igoera izan du 2024ko aldi berarekin alderatuta, zuzeneko zergapetzearen (% 

12,4) eta, neurri txikiagoan, zeharkakoaren (% 9,0) igoerek eraginda. 

Hazkunde nominala eta zerga bilketaren bilakaera 

Zerga itunduen bilketa indartu egin da zuzeneko zergapetzearen datu onek lagunduta, 

enpleguaren portaera bikainari esker goranzko lan-atxikipenek lagunduta, eta zeharkako 

zergapetzeak lagunduta, joan den ekitaldiko emaitza txarra gaindituta, kontsumoaren ibilbide 

onari etekina ateratzen baitio. 

EAEko zerga itunduen ondoriozko bilketa gordina 16.239,6 milioi eurokoa izan da 2025eko 

urtarriletik abuztura bitartean, hau da, % 7,2ko urte arteko gorakada nabarmena, 2024an 

erregistratutako % 1,9ko gorakada baino handiagoa, orduan 15.154,8 milioi euro sartu 

baitziren. 

Bizkaian, abuztura arte 8.995,7 milioi euroko diru-sarrera gordinak izan dira zerga 

itunduengatik (EAEko guztizkoaren % 55,4, 2 hamarren galdu ditu aurreko urtearen 

aldean). 2024ko aldi berean 8.418,1 milioi euro bildu ziren eta, beraz % 6,9ko igoera izan da 

(2024ko aldi berean, diru-sarrera gordinak -% 1,1 jaitsi ziren).  Igoera hori Araban eta 

Gipuzkoan izandakoa baino txikiagoa da, bi kasuetan % 7,5eko igoera izan baitute. 

EAEn, foru ogasunek urtarriletik abuztura egindako itzulketak -% 1,2 jaitsi dira urte batetik 

bestera. 2024ko aldi berean, berriz, % 1,2ko igoera izan zen. Itzulketak hazi egin dira 

Bizkaian (% 5,2) eta Araban (% 3,3), baina Gipuzkoan -% 11,0 jaitsi dira. 

Aurreko guztiarekin, EAEko zerga itunduengatiko bilketa garbia, 2025eko abuztura arte, 

12.729,1 milioi eurokoa izan da, % 9,8ko igoera handiarekin. Horrela, Euskadik duela 

urtebete baino 1.131,6 milioi euro gehiago jaso ditu, urte arteko aurrerapena 2023ko aldi 

beraren aldean % 2,1ekoa izan baitzen. 

Bestalde, Bizkaian, foru aldundien arteko doikuntzen aurretik, zerga itunduengatiko diru-

sarrera garbiak 7.291,2 milioi izan ziren, % 7,2ko aurrerapenarekin, eta 492,7 milioi gehiago 

sartu ziren 2024an baino, orduan hazkundea % 0,7an geratu baitzen. 

Estatuarekiko doikuntzak alde batera utzita (1.171,1 milioi, eta % 25,5eko igoera 

2024arekin alderatuta), EAEn kudeaketa propioagatiko bilketa garbia (guztizkoaren ia 

% 91,0) 11.558,0 milioi izan da 2025eko abuztura arte, urte arteko % 8,3ko igoera (2024an 

% 1,8 igo zen), egindako itzulketen baterako eraginagatik, zeinak lau hamarren jaitsi 

baitziren. Bilketa gordina, ordea, % 6,4 igo zen. 

Bizkaian, foru-aldundiekin eta Estatuarekin doikuntzak egin aurretik, kudeaketa propioko 

zerga itunduen ondoriozko diru-sarrera garbiak 6.701,3 milioi eurokoak izan ziren 

urtarriletik abuztura, 2024an baino 373,9 gehiago. % 5,9ko urte arteko igoera da, duela 

urtebete izandako % 0,4ko igoera txikiaren aldean, eta EAEko batez bestekoak (% 8,3) 

izandako igoera baino 2,4 puntu txikiagoa da.  

Era berean, foru-aldundiek ekarpen-koefizienteen arabera BEZaren, Fabrikazioko Zerga 

Berezien, gas fluordunen eta finantza-transakzioen bilketaren egokitzapenak egin ondoren, 

eta lurralde historikoen arteko transferentziak egin ondoren, Bizkaiak 2024ko lehen zortzi 

hilabeteetan kudeaketa propioaren bidez lortutako diru-sarrera garbiak 6.003,3 milioi 

eurora iritsi ziren (2024an baino 348,3 milioi gehiago), urte arteko % 6,2ko hazkundearekin, 

duela urtebete erregistratutako % 2,8aren aldean. 

Datu horiekin, abuztura arte kudeaketa propiotik eratorritako diru-sarrerek % 58,9eko 

aurrekontu-gauzatzea dakarte (10.182,3 milioi euroko aurrekontuaren gainean). 

Kudeaketa propioaren barruan, EAEko bilketa, 2025eko urtarriletik abuztura bitartean, 

zuzeneko zergapetzearen % 7,7ko eta zeharkakoaren % 9,5eko igoeraren emaitza izan da; 

Bizkaian, berriz, foru-aldundien arteko doikuntzen aurretik, zuzeneko zergapetzea % 4,4 

hazi da eta zeharkakoa % 8,0. 

Zuzeneko zergapetzearen bilakaera  

 

Bizkaian, abuztura arte zuzeneko zergapetzearen diru-sarreren iturri nagusiak lan-etekinen 

atxikipenak izan dira, enpleguaren bilakaeran erregistratutako sendotasunean oinarrituta. 

2025eko urtarriletik abuztura zuzeneko zergapetze gordinak urtetik urterako % 5,2ko 

hazkundea izan zuen EAEn, 2024ko aldi berean lortutako % 7,0ko hazkundearen aldean. 

Igoera hiru lurraldeetan gertatu da: Arabak izan du gehikuntzarik handiena, % 6,1ekoa 

(% 5,4 duela urtebete), gero Bizkaiak, % 5,1ekoa (2024an % 6,2 hazi zen), eta azkenik 

Gipuzkoak, % 5,0koa (2024an % 9,2 igo zen). 

EAEn zuzeneko zergetan egindako itzulketak -% 6,0 jaitsi dira abuztura arte; 2024ko aldi 

berean, aldiz, % 28,6 hazi ziren, Auzitegi Gorenak mutualitateei 1978a baino lehen 

egindako kotizazioen tratamenduari buruz emandako epaien aplikazioagatik eta Errentaren 

kanpainaren exekuzioaren aurrerapenagatik. Itzulketak hazi egin dira Bizkaian (% 8,9) eta 

Araban (% 8,1), baina Gipuzkoan -% 25,9 jaitsi dira. Hain zuzen ere, 2024ko aldi berean, 

Gipuzkoak izan zuen hazkunderik handiena itzulketetan, urte arteko % 52,1eko 

hazkundearekin; gero Arabak, % 23,0ko hazkundearekin, eta azkenik Bizkaiak, % 13,5eko 

hazkundearekin.  

Horrela, urtarriletik abuztura, Euskadiko zuzeneko bilketa garbia % 7,7 hazi zen (2024ko 

aldi berean % 3,2). Hiru lurraldeetan hazi da, eta Gipuzkoan igo da gehien kontzeptu 

horrengatiko bilketa, urtetik urterako % 14,5. Atzetik ditu Araba (% 5,7) eta Bizkaia, % 4,4 

hazita. 

Bizkaiko enpleguak egonkortasuneko ibilbidea erakusten jarraitzen du ekitaldi honetako 

lehen zortzi hilabeteetan, jarduera ekonomikoa nabarmen moteldu den arren. Horrela, 

Bizkaiko Lan Atxikipenak % 6,6 igo dira abuztura arte, 2024ko aldi berean lortutako 

% 5,7aren gainetik. 

2025eko urtarriletik abuztura bitartean, Bizkaiak 2.613,4 milioi euro bildu ditu Lan 

Atxikipenengatik, 2024an baino 162,6 milioi gehiago. Beste bi lurraldeetan ere kontzeptu 

horren ondoriozko zerga-bilketa ere handiagoa izan da, Gipuzkoan % 6,0 eta Araban % 7,2, 

eta EAEko batezbestekoa % 6,5ekoa da. Estatuan lan-atxikipenengatiko diru-sarrerak 

2,1 puntu gehiago hazi dira Euskadin baino, % 8,6raino. 

Bizkaian, lan-atxikipenen mende dauden Gizarte Segurantzako Erregimen Orokorreko 

afiliazioek joera positiboari eutsi diote, baina urtetik urterako igoera %1,8koa izan da; 

horrela, urtetik urtera izandako igoera 2024ko aldi berekoa baino sei hamarren txikiagoa 

da. Aurrerapena EAEko batez bestekoa (% 1,5) baino hiru hamarren handiagoa da, eta 

Estatuko kopurutik urrun geratzen da (% 2,8). 

Bestalde, Enplegu eta Gizarte Segurantza Ministerioaren datuen arabera, Bizkaiko 

hitzarmenetan 2025eko abuztura arte itundutako batez besteko soldata-igoera % 5,6koa 

da (% 3,4 urtebete lehenago), estatuko datua (% 3,5) baino 2,1 puntu handiagoa, eta EAEko 

hazkundea (% 4,3) baino handiagoa. Araban eta Gipuzkoan soldatak gutxiago hazi dira: 

% 2,4 eta % 3,6 hurrenez hurren. 

Gainerako atxikipenen artean, emaitza positiboak lortu dituzte kapital higigarritik 

datozenek (% 8,3), dibidenduek eta inbertsio-funtsei lotutako atxikipenek, jarduera 

profesionalen eta enpresa-jardueren ordainketa zatikatuek (% 5,2), kapital higiezinaren 

atxikipenek (% 4,1) eta sarien gaineko zerga bereziari dagozkienek (duela urtebete baino 

30,1 milioi euro gehiago sartuta). Bestalde, ondare-irabazien atxikipenek -% 61,9 laga dute. 

PFEZaren kuota diferentzialak -291,6 milioi euroko saldo negatiboa izan zuen. Aurreko 

ekitaldian, berriz, abuztura arte -302,2 milioiko zifra erregistratu zuen.  

PFEZaren guztizkoan, urtarriletik abuztura bitarteko bilketa likidoa % 8,8 igo da 2024ko 

aldi beraren aldean, %7,6ko diru-sarrera gordinen hazkundearen eta itzulketen hazkunde 

txikiagoaren konbinazioaren ondorioz (% 3,2, aurreko urteko % 16,7aren aldean), 2024an 

mutualistei egindako ezohiko itzulketak direla eta, ekitaldi honetan ez baita horrelakorik 

gertatuko.  

Sozietateen gaineko Zergari (SZ) dagokionez, lurralde erkideko araudiaren mende dauden 

erakundeen konturako ordainketen sarrerak gutxitu egin dira, eta horien ordainarazpena 

foru-ogasunei dagokie, Euskal Autonomia Erkidegoan egindako eragiketa-bolumenaren 

proportzioan. Zergaren kuota diferentziala guztizkoaren % 69,0 ingurukoa da, eta urteko 

lehen zortzi hilabeteetan urte arteko -% 29,9 jaitsi da, bilketa gordinaren -% 24,1eko 

jaitsieragatik (duela urtebete baino 159,1 milioi gutxiago); itzulketak, berriz, 34,3 milioi hazi 

dira aldi horretan. Aurreko guztiarekin, SZren bilketa garbiak -% 29,9 galdu du, 2024ko 

urtarriletik abuztura % 5,7 igo zenean. 

Zuzeneko zergapetzearen gainerako figuretan, nabarmentzekoa da Ez-egoiliarren 

Errentaren gaineko Zergaren bilketaren % 27,8ko hazkundea, urtebete lehenago izandako  

-% 34,4ko jaitsieraren aldean. Oinordetza eta Dohaintzen gaineko Zergaren diru-sarrerak 

ere hazi dira, % 68,2, eta suspertu egin dira 2024ko aldi berean izandako -% 3,4ko jaitsieren 

ondoren. Aitzitik, Kreditu Erakundeetako Gordailuen gaineko Zergak behera egin du,              

-% 1,2, 2024ko urtarriletik abuztura bitartean % 4,2ko igoera izan ondoren. Energia 

elektrikoaren ekoizpenaren gaineko zergari dagokionez, 2024an haren bilketa suspertu 

ondoren, aurtengo abuztura arte 26,6 milioi euro bildu ditu.  

Azkenik, zuzeneko zergapetzeari dagokionez, zerga berri bat gehitu da, zenbait finantza-

erakunderen interes eta komisioen marjinaren gaineko zerga, eta abuztura arte 9,8 milioi 

euro bildu ditu. 

Zeharkako zergapetzearen bilakaera 

 

Iazko emaitza txarren ondoren, zeharkako zergen bilketak ibilbide bikaina izaten jarraitzen du 

ekitaldiko lehen zortzi hilabeteetan, batez ere BEZak bultzatuta, zeinak barne-eskariaren 

bizitasunari etekina ateratzen baitio. 

2025eko abuztura arte, EAEn kudeaketa propioko zeharkako zerga gordina % 7,9 hazi da 

urtetik urtera, suspertuta 2024an -% 3,7 jaitsi ondoren. Itzulketei dagokienez, 2024ko 

lehen zortzi hilabeteetako -% 11,9ko jaitsierari buelta eman, eta % 3,9 igo dira 2025eko aldi 

berean. Hala, zenbaki garbitan, zeharkako zergengatiko diru-sarrerek % 9,5ko igoera 

nabarmena lortu dute urtarriletik abuztura bitartean, eta 2024ko aldi berean, berriz, 

doikuntzak egin aurreko zeharkako zergapetze garbia hamarren bakar bat igo zen. 

Bizkaian, EAE osoan bezala, zeharkako diru-sarrera gordinak eta itzulketak hazi egin dira. 

2024an, aldiz, bi aldagaiek behera egin zuten. 

Horrela, Foru Aldundien arteko doikuntzen aurretik kudeaketa propioagatik egindako 

zeharkako bilketa gordina % 7,4 igo da 2025eko abuztura arte, eta atzean utzi du urtebete 

lehenago izandako -% 8,3ko jaitsiera. 2024ko urtarriletik abuztura bitarteko itzulketek          

-% 20,3 egin zuten behera, eta 2025eko aldi berean % 5,1 igo, diru-sarrerek baino neurri 

txikiagoan. Izan ere, oro har, diru-sarrerak % 8,0 hazi dira (2024eko aldi berean -% 4,4 jaitsi 

ziren). 

Bizkaiko BEZaren bilketa gordina zeharkako bilketa gordinaren % 72,0 ingurukoa da, eta 

2025eko urtarriletik abuztura % 8,7 igo da. Enpleguaren sendotasunak eta inflazioaren 

aurkako neurrien aurreko zerga-tasak berreskuratzeak energian (% 21,0 orokorrera itzuli 

da) eta elikaduran (% 4,0koa berrezarri da) mesede egin diote kontsumoaren portaera 

onari, horiek baitira zergaren bilakaera ona sustatzen ari diren faktoreak. BEZaren 

itzulketak % 4,8 igo dira, eta hortaz, diru-sarrera garbiak igo  egin dira doikuntzen aurretik 

(% 10,3). 2024ko aldi berean -% 8,1eko jaitsiera izan zuen. 

Zenbaki absolutuetan, kudeaketa propioaren ondoriozko BEZaren bilketa garbian, lurralde 

historikoen artean doikuntzak egin aurretik, 183,6 milioi jaso dira 2024ko aldi berarekin 

alderatuta (-156,4 milioi gutxiago izan ziren 2023an lortutako zenbatekoaren aldean). Foru 

Aldundien arteko BEZaren doikuntzari dagokionez, Bizkaiak 393,1 milioi euro ordaindu ditu 

2025eko abuztura arte (igoera handia, % 13,2 2024koaren aldean). Beraz, azken emaitza da 

bilketa garbi doituak % 9,6 egin duela gora, eta 2024ko epe berdinean, berriz, -% 1,5 egin 

zuela behera. 

Abuztura arte, kudeaketa propioko zerga berezien bilketa garbia % 1,4 hazi da Bizkaian 

doikuntzen aurretik; duela urtebete, ordea, % 0,7ko igoera izan zen. Osagai nagusia, 

Hidrokarburoen gaineko Zerga, -%0,3 jaitsi da, 2024ko urtarriletik abuztura 

kontabilizatutako -%0,5 baino bi hamarren gutxiago. Tabako-laboreen gaineko zergak zifra 

positiboak ditu, eta 2025eko urtarriletik abuztura bitartean, doikuntzak egin aurretik, 

bilketa garbia % 3,7 igo da (duela urtebete % 0,6 igo zen). Bestalde, berrerabilgarriak ez 

diren plastikozko ontzien gaineko zerga 2023ko bigarren hiruhilekotik aurrera hasi zen 

biltzen, eta abuztura arte -% 3,0 gutxiago sartu da 2024ko aldi berean baino. 

Gainerako lurraldeekin doikuntzak egin ondoren (272,7 milioi euroko ordainketa eta urte 

arteko -% 8,0ko jaitsiera), Bizkaiko zerga berezien bilketa garbi doitua %6,6 igo da 2025ean 

(2024an % 1,1 hazi zen). 

Urtarriletik abuztura, Zenbait Garraiobideren gaineko Zerga Bereziaren (ZGZB) bilketa 

nabarmen jaitsi da, -% 25,7, eta 2024ko lehen zortzi hilabeteetan, berriz, % 23,2ko igoera 

izan zuen. 

Zeharkako zergen gainerako figuren artean, ondare eskualdaketen gaineko zergaren diru-

sarrerak % 31,1  hazi dira kostu bidezko eskualdaketen modalitatean eta % 26,1 egintza 

juridiko dokumentatuen modalitatean; 2024ko aldi berean, aldiz, % 0,2 eta % 29,3 igo ziren, 

eta higiezinen merkatuaren dinamismoa berretsiz. Gainera, zenbait zerbitzu digitalen 

gaineko zergaren bidez 6,5 milioi bildu dira (urtebete lehenago 5,2 milioi % 23,7ko 

hazkundea egon da), eta zabortegietako hondakinen biltegiaren, errausketaren eta 

hondakinen baterako errausketaren gaineko zergaren bidez 9,5 milioi (2023ko bigarren 

hiruhilekoan hasi zen azken zerga hori biltzen). 

Finantza-transakzioen gaineko zergaren bilketa 60,9 milioi garbikoa da doikuntzen aurretik. 

Bizkaiko Foru Aldundiak zergaren ondoriozko doikuntza egin du 29,9 milioi ordainduz, eta 

9,5 milioi jaso ditu Arabak eta 20,4 milioi Gipuzkoak. 

Epe laburrerako aurreikuspenak 

 
EAEri dagokionez, eskuragarri dagoen azken zerga-informazioarekin, Eusko Jaurlaritzako 

Ekonomia eta Plangintza Zuzendaritzak euskal ekonomiaren koadro makroekonomikoa eguneratu 

du 2025-2026 aldirako. Berrikuspen horren arabera, EAEko BPGa % 2,2 haziko da 2025ean eta 

% 1,9 2026an.   

Euskal ekonomiarako aurreikuspenen eguneratzeak goranzko berrikuspena erakusten du, 

aurreko zenbatespenekin alderatuta. Bizitasun handiago hori, batez ere, barne-eskariaren 

sendotasunean oinarritzen da; izan ere, etxeko unitateen kontsumoa izango da jardueraren 

eragile nagusia, eta horrekin batera, inbertsioak ere erritmo positiboari eutsiko dio. Hala 

ere, nolabaiteko apaltzea aurreikusten da 2026tik aurrera, ziurgabetasuna eta Europako 

funtsen bultzada txikiagoa direla eta. Kanpo-sektoreak, bere aldetik, ahulezia erakusten 

jarraituko du, hazkundeari ekarpen negatiboa eginez, nazioarteko eta Europako 

merkataritzaren bizitasun txikiagoa islatuz, bereziki inbertsio eta automobilgintzako 

ondasunen industrian.  

Bizkairako hazkunde aurreikuspena ez litzateke datu horretatik asko aldendu behar, 

lurraldearen ekonomia EAEko guztizkoaren % 50 inguru baita.  

Testuinguru ekonomiko egonkor horretan, Bizkaiko diru-bilketak, EAE osoan bezala, hazten 

jarraitzen du 2025ean. Enplegua, zuzeneko zergetan atxikipenak bultzatzen dituena, eta 

kontsumoa, zeharkako zergetan funtsezko faktorea dena, dira ekitaldi honetan zerga-

bilketaren hazkundearen osagai nagusiak. Era berean, badira zenbait elementu 2024an 

zerga-sarrerak modu negatiboan baldintzatu zituztenak eta ekitaldi honetan jada gertatuko 

ez direnak. Nabarmentzekoak dira mutualistei iaz egindako itzulketak zuzeneko 

zergapetzearen kasuan eta hidrokarburoen iruzurra zeharkakoan. 

Faktore horiengatik guztiengatik, urtea ixterako, bilketak hazkunde handia izango duela 

aurreikusi da, % 10,1ekoa 2024an bildutakoaren aldean, orduan diru-sarrerek, aipatutako 

aparteko inguruabarrek eragin handia izan zutenek, ez baitzuten inolako hobekuntzarik izan 

2023ko ekitaldiarekiko ( % 0,0ko aldakuntza). 2026rako, aurreikusitako hazkundea apaldu 

egin da, baina oso positiboa izaten jarraitzen du, urtetik urterako % 5,1eko igoerarekin 

2025eko itxiera-aurreikuspenarekin alderatuta. 

Hala, Bizkaiko diru-sarreren aurrerapena, ekitaldi honetan zein hurrengoan, ekonomiaren 

hazkunde egonkorrean oinarritzen da, enplegatuen kopuru handienean eta barne-

eskariaren bultzadan islatuta. 

Atalka, 2025ean uste da zuzeneko zergapetzea % 10,3 haziko dela 2024an sartutakoarekin 

alderatuta, eta zeharkako zergengatiko sarrerak, berriz, % 8,4 igoko direla. 

Urtetik urterako ald.%  /urtarri la-abuztua

Adierazkariak
( datu os oa) 2 0 2 4 2 0 2 5 2 0 2 4 2 0 2 5 2 0 2 4 2 0 2 5

   Lanaren Etekinen Atxik. 6,6 6,5 9,6 6,0 8,8 8,6

   Kapitalaren Etekinen eta Ondare-irabazien Atxik. 52,6 10,0 51,4 6,5 40,6 13,4

   Zuzeneko Zergak 6,2 5,1 8,0 5,3 7,7 12,4

   BEZ. Kudeaketa Propioa / Barruko Eragiketak -12,2 8,7 5,1 5,4 7,1 7,3

   Ondare Eskualdaketak eta Egintza Jr. Dokumen. 4,0 29,9 6,7 25,8 d.g d.g

   Zenbat Garraiobide gaineko Zerga 26,5 -25,9 7,9 -5,4 d.g d.g

   Fabrikazioaren gaineko Zerga Bereziak. Kude. Propioa 0,9 1,6 1,9 25,2 5,2 6,0

   Zeharkako Zergak. Kudeaketa Propioa -8,3 7,4 4,4 8,7 6,9 9,0

   Zergak  Itunduak. Kudeaketa Propioa -1,2 6,1 6,5 6,6 7,4 10,8

   Egindako diru-itzulketak. Kudeaketa Propioa -8,0 7,2 13,3 -6,5 d.g d.g

* Lurralde Erkidean, barruko eragiketen BEZa izan ezik, adierazleak zenbateko garbietan adierazi dira.  

O har Me todol og i koa

Aurkakoa adierazten ez den bitartean, zerga-adierazleak zenbateko osoetan adierazi dira, eta kudeaketa propiari dagozkio. Kudeaketa propioa lurralde-eremu 

bakoitzean eskuratutako diru-sarrerak dira, betiere finantza-akordioetan oinarritutako lurraldeen arteko banaketak egin aurretik. 

Beraz, Koefiziente Horizontalei begira egindako BEZaren barruko berratxikipena eta Zbak nahiz modu berean banatuta Estatuarekin egindako 

Doikuntzak ere salbuetsita geratuko dira.

Adierazleen aukera horren ideia nagusia hazkunde izendatuan eta Itun Ekonomikoaren konexio-puntuetan  oinarritzen den zerga-oinarriaren

 euskarriaren jarraipena garatzea da.

Zerga Abagunearen Adierazkarien Laburpena

B izkaia Ara. / Álav. + Gipuzkoa *L urralde  E rkide a

Ekonomi Ihardueraren Fisko Adierazkarien Laburpen Grafikoa 

Zerga Diru-sarrera Orokorrak 

Zuzeneko zergen Diru-sarrerak 

Lanaren Atxikipenak
4 Hiruhileko batez. mugikorraren urtetik urterako ald.%

Zeharkako zergen Diru-sarrerak 

Garraiobide Jakin Batzuen Gaineko
Zergapeko Ibilgailuen Matrik.

Datu osoak 

 



 

 

 

 

 

 

 

 

 

 

 

Legezko Gordailua BI-1531-98 

Argitalpena: BIZKAIKO FORU ALDUNDIA – Ogasun eta Finantza Saila 

Erredakzioa, diseinu grafikoa eta infografía: EKONOMI AHOLKULARITZA ZERBITZUA 

Argitalpen-itxiera: 2025eko urriaren 24an 

 

Aldizkari honetan azaltzen diren iritziek ez dituzte adierazten inolaz ere Bizkaiko Foru Aldundiko zuzendaritza-organoen 

iritziak. 

 

 

 

 

 

 


